
DZIMBUDZISO NA DZIPHINDULO

 Madekwana a vhuḓi, dzikhonani. Ndo vha ndi tshi kho tou
amba na vhafunzi vhashu vhavhuḓi, mukomana. Ndi na…

ndi a kholwa ho vha hu na zwiṅwe zwo salaho zwe nda si dzhene
khazwo; ndo vha ndi tshi tou vha ndi nga si ye phanḓa. Nṋe, ndo
netiswa ngamaanḓa ngamabono. Ni a vhona?Huno ho no vha na
manzhi, a no ṱoḓa u swika fumiṱhanu kana fumbili haya masiari,
huno hezwo zwi tou kula miraḓo nga maanḓa. U tou vhea
zwiṱuku hafha na hafho. Nda bvela nnḓa; nda ri, “Mukomana
Neville, arali—arali na nga ya phanḓa, iyani phanḓa; ndi ṱoḓa u
ṋengeledza nda ya hayani.” Nda ri, “Ndi tou vha tsini na u wa,
na mbilu yanga i khou rwa, divhita.” Huno nda ri, “ndi—ndi…
ndi nga si tsha kona u ima na khathihi.”
2 A ri, “Mukomana Branham, vhathu vho vha vha tshi khou
vhudzisa arali ni tshi nga fhedzisa u fhindula idzo dzimbudziso.”
Huno a—a—a thi ṱoḓi u bvafha kha mushumo. Ndi a livhuwa
Mukomana Neville. Huno khamusi lwa miniti i si gathi ndi ḓo
ita zwa khwine zwine ndi nga kona. Huno ndi a—a ḓivha uri hu
na…Billy u dzhena ngomu henefho; nda ri, “Naa no dzi wana
dzoṱhe?”
3 A ri, “Baba, hu na vhafumi kana vho engedzeaho vhavho
vho lindelaho—lindelaho.” Ngauralo a thi ngo kona u wana…
Ndi vha furaru vhaṅwe vhathu vha songo ḓowelelaho ṋamusi,
huno na mabono a fumiṱhanu; ngauralo ni nga elekanya hune
ndo ima hone. Ngauralo ndo—ndo neta nga maanḓa, ndo tou
neta maluvhini. Fhedzi ri ḓo rabela, ra thoma na hedzi mbudziso
he ra dzi sia hone. Huno zwenezwo musi ndi tshi…Arali nda
ya Arizona huno hezwi kha ṱhalukanyo yanga, ndi khou ya u
dzindelwa tshifhinga tshoṱhe. Ndi ḓo vhuya hu si kale, Murena
a tshi funa, huno nda amba nga ha thero ḽiṅwe ḓuvha nga u
ṱavhanya nga hune zwi nga konadzea, nga ha ndulamiso ya
mbingano na ṱhalano. Kha ri rabele.
4 Mudzimu a funeaho, Iwe u ḓivha mbilu yanga, huno U
ḓivha vhuḓipfi hanga; U ḓivha zwoṱhe nga ha nṋe. Huno
ndi a rabela, Mudzimu; hu na vhathu vhanzhi…Ndi tou vha
faraledza tshifhinga tshilapfu, Murena; hu na vhanzhi vhavho.
Fhedzi ndi a livhuwaho u ḓivha uri ho vha hu na muṅwe we a ḓa
ṋamusi fhedzi vhe vha thuswa. Ndi tenda uri muṅwe namuṅwe o
ṱuwa o takala na u fushea. Zwithu zwe nda si kone u zwi fhindula
nṋe muṋe, Wo ḓa fhasi nga bono wa dzumbulula murahu kha
matshilo avho (vho dzula hafha, vhunzhi havho, zwino vha tshi
khou zwi thetshelesa huno vha zwi ḓivha uri ndi ngoho), huno
wa dzumbulula khavho zwithu zwe zwa vha zwi murahu kha
vhutshilo zwe zwa vhanga izwi zwithu uri zwi bvelele. Vha a

zwi ḓivha, Murena. A hu na nḓila shangoni uri nṋe ndi nga ḓivha
izwo nga nṋda ha thuso Yau.
5 Huno ndi a rabela, Khotsi wa Ṱaḓulu, uri naho ndo neta,
fhedzi ndo takala u vhamulandaWau.Huno ndi a rabela uriU ḓo
fhaṱutshedza avho vhe vha vha vho ima, vhanzhi vhavho vhe vha
ṱoḓa u dzhena ngomu. Huno ndi—ndi—ndi a themba, Mudzimu,
uri vha ḓo—vha ḓo londotwa,MuyaMukhethwamuhulwaneWau
u ḓo vha ṋea tshiṅwe na tshiṅwe tshine vha ṱoḓa.
6 Nthuse u fhedza hedzi mbudziso, Mudzimu a funeaho, kana
u ita zwa khwine zwine ndi nga kona ngadzo, u itela uri vhathu
Vhau vha vhe na dzimbudziso dzavho dzo fhindulwa. Ndo vha
humbela u dzi ṅwala. Vho dzi ṅwala, huno ndi pfa ndi tshi
kombetshedzea u lingedza u dzi fhindula khavho. Ngauralo ndi
a rabela uri U ḓo ṋea maanḓa uri ndi kone u ita mushumo wanga
kha Iwe na kha vhathu.NgaDzina ḽa Yesu ndi a rabela. Amene.
7 Zwino, ri ḓo thoma henefhaḽa he ra guma haya matsheloni.
Dziṅwe dza idzi ndi nga ḓi kundelwa u dzi vhala, ngauri ndi…
Ndi na manzaranzara zwiṱukunyana, ngauri ndo vha ndi tshi
khou amba nga maanḓa. Ndi vhangana vhe vha vha vhe kha
vhuṱalukanyi ṋamusi vhe vha khoḓa Mudzimu kha u ni ṋea
zwe…? Ni a vhona? Izwo ndi zwa khwinesa zwadzo dzoṱhe, ndi
idzo tshumelo dza ulwo lushaka. Zwithu zwine na tama u ḓivha
na zwithu zwo dzumbiwaho kha vhutshilo zwo dzumbululwa na
u ambiwa.
8 Huno—huno elelwani, zwinzhi zwa hezwi zwithu…Zwino,
vhunzhi ha vhoinwi ni a zwi ḓivha uri hu na zwithu zwi
shonisaho zwa vhukuma zwo ambiwaho na u bviselwa nnḓa,
fhedzi a hu na a no zwi ḓivha hezwo nga nnḓa ha nṋe
na Mudzimu. Huno zwe zwa vhudzwa inwi, izwo zwi tea u
vha vhukati haṋu na Mudzimu; itanu zwi litsha zwo ralo.
Huno…Ndi vhangana vha vhoinwi vha no ḓivha uri Murena o
dzumbulula zwithu zwine…zwe zwa ita, u ni ṋea thuso? Imisani
zwanḓa zwaṋu arali zwo ita. Ni a vhona? Ndi sa vhuyi nda ḓivha
na vhathu, hu si na tshithu nga havho, fhedzi O—O zwi ita.
9 Zwino, kha ri wane dzimbudziso nga u ṱavhanya nga hune
zwi nga konadzea zwino huno ri vhone arali ri tshi nga wana…
Hu na iṅwe nayo-vho ine ya vha hafha huṅwe fhethu. I ri,
“Nomboro ya vhuraru.”Ndi tenda uri ndi vhurifhi; ndi zwone, hu
tou vha vhurifhi fhedzi. Pfarelo. Ndi ḓo a vhea nga hafha samusi
ndi tshi ḓa khao, huno ndi humbula …Ee, muṋe wanga, na
hovhu ndi vhurifhi naho-vho. Huno vhu ri, “Mbudziso,” fhedzi
ndi a tenda uri ndi vhurifhi, mbudziso kha vhurifhi. Hai, a si
hone, ndi mbudziso nga ha muloro. Zwo luga, ndi ḓo vhala
muloro, huno zwenezwo ndi ḓo vhona arali Murena a tshi nṋea
ṱhalutshedzo yawo, huno nda i fhirisela kha inwi nga hune ndi
nga kona. Ndi a kholwa no wana aḓiresi yaṋu. Kha ri vhone arali
zwo ralo; arali zwi songo ralo, ndi ḓo vha na inwi uri ni ambe

aḓiresi yaṋu, muthu a na heyi mbudziso na—na muloro. Hai, a
ni nayo.
10 Onoyo we a ṅwala vhurifhi (hu na…ho tou ṅwalelwa nṋe),
ṋeani Billy aḓiresi yaṋu, samusi ndi tshi tshimbila nḓila yanga
ya u ya Arizona, ndi ḓo dzhena sogani nda rabela. Huno arali A
nṋea ṱhalutshedzo, ndi ḓo ḓivha hune nda tea u i ṅwalela hone
(inwi ni a vhona? Hu si na iyo henefho u ṋea ṱhalu-…) arali
A i ṋea. Fhedzi ndi nga si i ambe nga nnḓa ha musi i tshi ralo,
ngauri ndi nga kona fhedzi u i ita; zwenezwo ndi ḓo ḓivha uri yo
luga. Zwino.
376. Naa Muselwa, avho vhane vha tenda hoyu Mulaedza, vha

ḓo ya vhukovhela, mafhedziseloni vha ḓo kuvhangana
henefho, ndi khou ralo?

377. Huno ndi (Zwino, lwa muniti fhedzi, heyi ndi…ḓisani…
Lwa mithethe fhedzi. Oo! Hai, a si yone, zwi tea u
vha “R-e-v.” Ndo elekanya…Ndi ndima ya Nzumbululo,
huno i vhonala sa “Rev. Capps,” huno ndo—ndo—ndo vha
zwiṱuku—vha zwiṱuku ndo ḓaḓiswa ngazwo. Ndi…Arali
ni tshi nga kona u vhona, zwa vhukuma i vhonala sa yone.
Ni a vhona? Yo vha i “Rev. Capps” huno zwenezwo ya
ya phanḓa hafha…Hai, zwo luga.) Nzumbululo ndima ya
vhu12, i khou amba nga ha Muselwa?

11 Hai! “Zwino, naa Muselwa u ḓo fhedzisela o ya Vhukovhela,
mafhedziseloni?” Hu si zwine nda zwi ḓivha; Muselwa ndi wa
ḽifhasi ḽoṱhe, shango ḽoṱhe nga vhuphara. Zwino, muṅwe na
muṅwe a no pfesesa izwo irani, “Amene!” [Tshivhidzo tshi a
fhindula, “Amene!”—Mudz.]

A hu na ndavha hune na vha hone, hune na fela hone, tshiṅwe
na tshiṅwe tshine tsha vha tshone, arali na fela kha Kristo,
Mudzimu u ḓo ni ḓisa Nae. A zwi na ndavha arali no fhiswa, no
ḽiwa, tshinyadzwa, tshiṅwe na tshiṅwe tshine tsha vha,Mudzimu
u ḓo ni ḓisa na Kristo musi A tshi ḓa. A ni tei u kuvhangana
vhukovhela kana huṅwe fhethu. HuneMurena a ni isa…
12 Fhedzi naho zwo ralo, arali ni tshi pfa u ngari ni ṱoḓa u
ya vhukovhela, irani ndi ite hezwo zwi vhe khagala vhukuma
zwino, musi ndi sa athu fhira. Zwino, ngauralo…(Naa vha khou
theipha uyu mulaedza? Vha khou ralo? Zwo luga.) Ni songo
tendela uri ndi ni vhudze uri ni ye gai. Huno arali ni tshi pfa u
ngari ni ṱoḓa u ya vhukovhela, iyani vhukovhela. Arali ni tshi
pfa u ngari ni ṱoḓa u ya vhubvaḓuvha, devhula, vhukovhela,
tshipembe, ni ya hune Murena a ni rangela phanḓa. Muṅwe na
muṅwe a no pfesesa hezwo irani, “Amene!” [Tshivhidzo tshi a
fhindula, “Amene!”—Mudz.]
13 A thi khou lingedza u ni vhudza hune a ni tei uya. Huno
arali na ḓa Tucson, Arizona, hune nda khou dzula hone lwa
tshifhinganyana zwino nga tshino tshifhinga…Vhunga ndo ni
vhudza haya matsheloni, Ndo ṱuvha hayani ndi si na haya ha

u ya khaho. Ndi tama ngavhe ndo vha ndi na muṅwe, huṅwe
fhethu hune ndi nga hu vhidza haya nda ya. Arali, madekwana
a ṋamusi, ndo vha ndi na doḽara dza zwigidi zwa fumi huno
ndo vha ndi tshi nga ṋea fhethu…huno nda hu ṋea nga mahala
muṅwe muthu ane ndi nga ri, “Hafha ndi fhethu hune nda ṱoḓa
u hu vhidza hayani,” ndo vha ndi tshi ḓo hu ṋea nga mahala. A
thi na fhethu.

Mukomana Fleeman, ndi tou…wo nnḓivha u bva ndi tshe
mutukana; ndi—ndi—ndi mutendeleki. Ni songo vhuya na vha
mutendeleki; wanani huṅwe fhethu hune na hu funa ni dzule;
ni lindele Murena Yesu Kristo.
14 Fhedzi arali ni tshi ṱoḓa u ḓa vhukovhela Tucson, Arizona,
hune nda dzula hone, no ṱanganedzwa; ndi ḓo takalela u vha na
inwi. Ni mukomana wanga, khaladzi anga. Ndi nga ita tshiṅwe
na tshiṅwe shangoni u thusa. Huno—huno vhoinwi noṱhe vhe
na ḓa nnḓa henefho, ndo lingedza zwa khwine u ni ita uri ni
pfe no ṱanganedzwa, nda ni sumbedza tshiṅwe na tshiṅwe tshe
nda ḓivha, huno nda ni tshimbidza u mona, nda ita tshiṅwe
na tshiṅwe tshine ndi nga kona. Huno tshifhinga tshoṱhe no
ṱanganedzwa.
15 Fhedzi arali ni tshi khou ḓa fhasi ha aya maga, ni tshi
humbula uri Muselwa kana tshiṅwe tshithu tshi khou ya nṱha
u bva Tucson, Arizona, huno henefho fhedzi, ni ita phoswo.
Ni songo ḓela hezwo, ni songo ḓela hezwo, ngauri uho ndi
vhukhakhi. Izwo a zwo ngo luga.
16 Zwino, Nzumbululo ndima ya vhu12…Fhedzi tshithu
tshithihi tshe Murena a nzumbululela kana a amba na nṋe vhu
nga…Ndi kha ḓi tou bva kha mabono (inwi ni a vhona?), huno
zwi a konḓa u a ṱuwisa. Ni a vhona? Fhedzi U vhonala a tshi
amba na nṋe hafhu u dovholola hafhu nga uhu uya vhukovhela.
17 Zwino, vhunga ndo no ḓi amba, a thiho nnḓa hangei u sokou
tou vha nnḓa, ndi nnḓa hangei ngauri ndi rangwa phanḓa u vha
nnḓa hangei. Fhedzi u dzula nnḓa hangei, nda hu ita hayani
hanga, ndi humbula uri izwo zwo khakhea. Hai, a thi elekanyi
uri zwi ḓo ralo fhedzi tshifhinga tshiṱukunyana u swika ndivho
ye Mudzimu a nthumela yone i tshi swikelelwa. Ndi nga si ni
vhudze hafha uri ndi ngani ndi tshi khou ṱuwa, fhedzi ndo vha
ndi nga si ṱuwe u itela u sokou ṱuwa fhedzi.
18 Zwo vhudzwiswa khambudziso ḽiṅwe ḓuvha: “Ri a zwi ḓivha
uri ndi ngani no ya Arizona lwa u thoma, ndi avho Vharuṅwa vhe
vha bvelela. Ndi ngani no vhuyelela lwa vhuvhili?” Ni a elelwa
iḽa mbudziso i tshi vhalwa?
19 Ndi vhangana vha no elelwa ndi tshi vhuya murahu nga
murahu ha izwo huno ndo vha ndo dzula hafho tsini na Dok.
Lee Vayle (ndi a tenda u kha tshifhaṱo huṅwe fhethu) huno
na mufumakadzi wanga? Huno ndo vha ndi tshi khou amba
nga ha Arizona na nga ha riṋe ri tshi dzula hafha, huno ha

ḓa tshanḓa kha luvhondo tsha vhonetshela tsha ṅwala nga
maḽeḓere, “Humela murahu Arizona.” Naa ndi vhangana vha no
elelwa izwo? Ndi ngazwo ndi murahu hangei. Ndi sa ḓivhi uri ndi
ngani ndo humela murahu, huno musi ndi tshi swika henengeo,
zwenezwo A dzumbulula zwe nda tea u vhuyela murahu zwone.
Huno arali nda zwi amba, zwenezwo Saṱhane u ḓo zwi thivhela.
Fhedzi ha ḓivhi mbilu yanga. Ha Ipfi, ngauralo ha ḓivhi mbilu
yanga. Fhedzi arali nda zwi amba, zwenezwo u a zwi pfa.
Ngauralo zwino, elelwani hezwo.
20 Zwino, musi ndo amba ḽiṅwe ḓuvha, ndo nga ndi a zwi ita…
Khaṅwe ni nga ḓi zwi wana nga nḓila i si yone; nda ri, “Ni
songo ḓa Arizona.” Ni a vhona? A tho ngo amba zwi mbiluni, “Ni
songo ḓa!” Zwe nda vha ndi tshi khou amba ho vha hu: Arali
ni tshi ṱuṱuwedzea u ḓa, iyani phanḓa ni zwi ite, arali ni tshi
rangelwa phanḓa California, Arizona, huṅwe na huṅwe hune na
vha. Fhedzi arali ni tshi khou ya henengeo, na ri, “Mukomana
Branham, ndi khou ya henengeo, ngauri ndi a tenda uri ni khou
ya u dzula hangei na rera Ipfi,” ndi a tenda uri ni khakha hafho.
Ni a vhona? Hune u rera hanga ha vha, ndi hanefha kha heyi
thaberenakeḽe; hafha ndi fhethu.
21 A thi na tshumelo na nthihi ngei Arizona. Huno a thi
ho Arizona fhedzi awara dzi si gathi nga tshifhinga. A thi
athu vha na…Ndi na muṱangano wa Vhanna vha Bindu nga
murahu ha Khushumusi, nga ḽa u thoma ḽa ṅwaha, ngei Phoenix.
Ndi zwenezwo fhedzi zwine nda vha nazwo; ndo fhulufhedzisa
hezwo, a hu na zwiṅwe.
22 Muṱangano wanga u tevhelaho, u ya nga hune nda ḓivha, u
hanefha kha 8th na Penn Street kha Thaberenakeḽe ya Branham.
Ndi na dza furaru kana fuiṋa ṱhoho dzine nda ḓivha uri dzi ḓo
dzhia vhege kana mbili nga tshifhinga u dzi fhedza, dzine nda
vha nadzo mbiluni yanga u dzi funza hafha kha thaberenakeḽe
ya Branham, hanefha Jeffersonville, Indiana.
23 Huno zwino, arali ni tshi khou ṱoḓa u ya huṅwe fhethu u
dzula na Ipfi, hune Mulaedza washu…HunoMulaedza washu a
wo ngo fhambana, ndi Mulaedza muthihi we na u pfa vhutshilo
haṋu hoṱhe, hu tou vha fhedzi zwiṅwe zwo engedzeaho zwo
dzumbululwaKhawo. HoyuMulaedza ndi MulaedzaMuthihi we
Luther a funza, Mulaedza muthihi we Wesley a funza, Mulaedza
muthihi we Pentekostaḽa vha funza, hu tou vha fhedzi tshiṅwe
tshithu tsho engedzwa Khawo. Zwine wa vha zwone, ndi u
dzumbululwa ha Mapfundo, zwe avho vhashandululi vha sia
(ni a vhona?), izwo zwo itwa uri zwi ḓivhee nga ḽino ḓuvha
zwe zwa vha zwi nga si ḓivhee hangei murahu. Mulaedza wa
Vhapentekostaḽa wo vha u nga si ḓivhee nga maḓuvha a Luther
kana Wesley; wo ḓo tea u lindela u swika tshikhathi tsha
Pentekostaḽa. Fhedzi tshikhathi tsha Pentekostaḽa a si tshithu
nga nnḓa ha u bvela phanḓa ha tshikhathi tsha Luther. U tou

fana na thoro i tshi khou vhibva kana tshiṅwe tshithu-vho, na
tshivhidzo tsho ralo-vho.
24 Arali ndo vha ndi tshi ḓo funza madekwana a ṋamusi, ndo
vha ndi tshi ḓo funza nga ha ṱhoho, yo swaiwaho hafha kha
Bivhili, “Tsinde ḽe ḽa pfuluswa u bva Egipita u ya Paḽestina.”
Ndi vhangana vha vhoinwi vhane vha vhuya vha zwi ḓivha uri
Mudzimu ori Israele ndi tsinde Ḽawe? Huno nda humisela hezwo
murahu kha Yesu a tshi vha Tsinde. Huno zwino Tshivhidzo tsho
pfuluswa kha shango, a tsho ngo dzula kha dzitshika, fhedzi
tsho dzula kha Kristo, tshine tsha tea u a nwa mitshelo. Ni
a vhona? Huno uyo wo vha u tshi khou ya u vha mulaedza
wanga madekwana a ṋamusi arali ndo vha ndi tshi khou ya
u funza. Fhedzi ndo elekanya uri ndi khwine ndi tshi wana
hedzi mbudziso, ngauralo ndo pfuka hezwo. Ndi ḓo wana hezwo
khamusi ndi tshi vhuya murahu.
25 Nzumbululo ndima ya 12 a i kwamani na Muselwa.
Nzumbululo ndima ya 12 (A thi athu u i sedza fhedzi ndi
a i ḓivha), ndi musadzi o ima kha ḓuvha e na ṅwedzi fhasi
ha milenzhe yawe. Ṅwedzi u imela mulayo; musadzi u imela
Israele, tshivhidzo; huno ṋaledzi dza fumimbili kha phanḓa
yawe dzo vha dzi avho vhapostola vha fumimbili, zwikhathi
zwa fumimbili zwa tshivhidzo, na zwiṅwe-vho, zwine zwi kha
ḓi tou bva u fhira. Ni a vhona? Huno ḓuvha ḽo vha ḽi kha ṱhoho
yawe. Zwine na zwi vhona, ṅwedzi ndi murunzi wa ḓuvha, zwine
mulayo wo vha u murunzi wa zwithu zwavhuḓi zwine zwa kha
ḓi ḓoḓa. Huno uyomusadzi ndi Israle, hu si Muselwa.

Zwino a thi nga fhedzi tshifhinga tshinnzhi, ngauri ndi tea u
dzi fhedza.
378. Vharoma 7:14-18, “Ri a zwi ḓivha uri mulayo ndi wa muya:

fhedzi nṋe ndi wa ṋama, rengiswa fhasi ha tshivhi. Ngauri
izwo zwine nda sa zwi—ite: ngauri zwine nda ita, izwo a
thi nga iti; fhedzi zwine nda zwi vhenga, izwo ndi a ita.
Zwenezwo arali ndi tshi ita zwine ndi si zwi fune, ndi (n-
g-a-…) kh-kha mulayo, thendelo kha mulayo, zwauri ndi
wavhuḓi. Zwino zwenezwo, zwenezwo-ha a si nṋe ane a zwi
ita, fhedzi tshivhi tshine tsha dzula kha nṋe.” Hezwi a thi
koni u zwi pfesesa.

26 Zwo luga, vho ṅwala Luṅwalo; ndi Paulo a tshi khou amba
naVharoma. Zwino u ri…Itanu ri ndi zwi dzudzanye uri ni kone
u zwi vhona. A ri, “Kha nṋe ndi vhathu vhavhili: ndi zwone,
muṅwe u ṱoḓa ndi tshi ita; zwivhi, hoyu muṅwe u ṱoḓa ndi
tshi ita. Huno tshifhinga tshoṱhe ndi tshi thoma u ita zwivhuya,
zwenezwo zwivhi zwi a nthivhela.”
27 Ndi vhangana vha vhoinwi vhathu kha mivhudzisano
haya masiari no fhiraho kha zwithu zwithihi, huno na haya
matsheloni (ni a vhona?), tshithu tshithihi? Ndo amba nga hazwo
haya matsheloni, lwa tshifhinganyana.

28 Ni muthu wa nga nnḓa a no langwa nga zwipfi zwa rathi; ni
muthu wa nga ngomu a no langwa nga tshipfi tshithihi tshine
tsha vha lutendo. Huno holwu lutendo lu hanedzana na zwipfi
zwoṱhe zwa rathi arali zwipfi zwa rathi zwi sa tendelani na
lutendo. Fhedzi tshithihi tshi hanedzana na tshiṅwe. Zwino,
tenda fhedzi zwipfi zwa rathi zwi tshi tendelana na lutendo, ndi
zwavhuḓi; fhedzi musi zwipfi zwa rathi zwi tshi hanedzana na
lutendo, zwenezwo litshani zwipfi zwa rathi zwi zwoṱhe.
29 Zwino, sa tsumbo hafha, Yesu o ita tshiṱatamennde,
pfulufhedziso. Muthu wa nga ngomu uri hezwo ndi ngoho;
muthu wa nga nnḓa u ṅaṅa uri hezwo zwi nga si vhe ngoho
kha inwi, zwenezwo litshani muthu wa nga nnḓa ni ṱanganedze
muthuwa nga ngomu. Zwino, ndi tshithu tshithihi tshine Paulo a
khou amba nga hatsho. O rengiswa fhasi ha mulayo kha tshivhi
tsha ṋama. Muṅwe na muṅwe washu ndi zwithihi. Ndi tshone
tshiitisi tsha uri ri…ri vhe na khakhathi dzine ra ita, dza u
mala luṋa kana luṱanu, huno hezwi, na zwiḽa, huno na…tshaka
dzoṱhe dza zwivhi, na vhupombwe, na tshiṅwe na tshiṅwe-vho
kha matshilo ashu, ndi nga nṱhani ha hezwo zwithu. Ri vha
ṋama, huno itsho tshipiḓa tshi fanela u lovha; fhedzi zwenezwo,
nga ngomu, ri muthu wa tshimuya, mbilu nga ngomu, huno ulwo
ndi lutendo kha Ipfi ḽa Mudzimu; zwenezwo ri ḓisa muvhili
washu wa nga nnḓa fhasi ha ndango ya Ipfi nga lutendo, nga u
ṱanganedza zwe Mudzimu a amba.
30 Naa ndi nga dzhia hani mufhunga nda ita thoro ya goroi
khawo? A zwi konadzei kha nṋe u zwi ita. Nḓila i yoṱhe ine
zwi nga vha ndi ngauri nga ngomu ha uyo mufhunga ho bviswa
kha goroi ya mufhunga…mufhunga u ya kha tshitzhili tshi
no vhidzwa “vhutshilo ha goroi.” Zwenezwo ni vhulunga u ḽa
mufhunga, huno u ḓo bveledza thoro ya goroi (izwo ndi zwone.
Ni a vhona?), ngauri hu na vhutshilo ha goroi ho vhewa kha
mufhunga. Huno vhutshilo ha mufhunga ho bvisiwa; fhedzi
mvelo ya mufhunga i kha ḓi vha yo nambatela (ni a vhona?),
huno i ḓo ralo u swika hovhu vhutshilo vhuswa ho no bveledzwa
lwo fhelelaho u bva mavuni huno ha vuwa hafhu. Musi vhu tshi
bvela nnḓa, zwenezwo a vhu tsha vha mufhunga, fhedzi goroi—
fhedzi goroi. Fhedzi vhu tshi kha ḓi vha hafha kha ḽifhasi huno
na…kha…nnḓa ha ḽifhasi…Hunomufhunga, u kha ḓi vhawo
nambatela, fhedzi u namvelo nga ngomu hawo ya goroi.
31 Huno tenda fhedzi ni kha hovhu vhutshilo, ni khou ya
u nambatela na u vha na mvelo ya ṋama ine ya khou ya
u ni dzindela tenda fhedzi ni tshi kha ḓi tshila; fhedzi nga
ngomu haṋu, no bebwa hafhu. Huno musi ni tshi vuswa, ni kha
tshifanyiso tsha Kristo huno tshivhi tshoṱhe tsho ṱuwa kha inwi.
Ni a vhona? Ndi—ndi hayo mafhungo.
32 Naa ndi nga amba izwi? Zwi pfala samuswaswo.Muindia…
Ndi vhathu vha seisaho nga maanḓa. Huno ndi…A vha seisi;
a vho ngo ḓowelea kha riṋe; fhedzi vha vhonala vho luga kha

vhone vhaṋe. Huno arali na nga swika hune na vha ḓivha, vho
luga nga maanḓa. Muindia o vhudziswa nga tshiṅwe tshifhinga
musi o tshidzwa…
33 Ndi elelwa muthihi ngei Phoenix, Arizona. Billy o vha a tshi
khou ya u ṋekedza garaṱa dza thabelo. Huno o vha a tshi ḓo ima
henefho huno a ṋekedza garaṱa dza thabelo. Huno avho vhathu
vhane vha a kona u gidimela nṱha henefho vha dzhia garaṱa dza
thabelo…Hu na uri—uri vhathu vho takalaho vhe vha vha vhe
na u reṅwa nga ṱhoho, ḽiṋo ḽi tshi rema, kana tshiṅwe tshithu tsho
khakheaho nga tshikuṅwe tshavho, vha wana—vha wana garaṱa
dza thabelo, Mukomana Ruddell. Huno musi—musi vho ralo,
zwenezwo kha muduba wa thabelo, tshithu tshi tshoṱhe tshine
nda vha natsho, ndi muṅwe muthu a na u reṅwa nga ṱhoho,
muṅwe muthu o vhaisalaho kha tshikuṅwe, huno na zwithu zwa
u ralo. Huno ho vha hu na vhathu vho dzulaho henefho vha tshi
khou fa nga pfuko na zwithu vhe vha si dzhene kha muduba
wa thabelo. Nda ri, “Billy, itsa fhasi hafhaḽa huno u vhudzise
havho vhathu uri thaidzo dzavho ndi mini. Huno arali vha si
na pfuko, kana vhuṅwe vhulwadze vhushushaho, kana tshiṅwe
tshithu tshine tsha khou ya u vha vhulaha, ni songo vha ṋea
dzone idzo garaṱa dza thabelo. Dzhiani havho vhathu ni vha ise
nṱha kha muduba wa thabelo vhane vha…vhane vha tsini na
u fa arali vha sa thuswa nga Murena. Irani havha vhaṅwe vha
lindele. Irani vha ḓe nga muduba wa u ṱavhanya kana tshiṅwe
tshithu. Fhedzi irani avho vhathu vha re tsini na u fa…” Nda
ri, “Vha vhudziseni.”

A ri, “Zwo luga, no ri, ‘Itanu ṱanganyisa garaṱa ni sokou vha
ṋea.’ Izwo ndi zwe nda vha ndi tshi khou ita.”

Nda ri, “Fhedzi ni khou tendela avho vhathu vha tshi
gidimela phanḓa vha vha fhirela, huno vha wana…Avho
vhaholefhali vha ṱungufhadzaho na zwithu a vha koni u
dzi wana.”

“Zwo luga, ndi ḓo zwi ita.”
U tsa fhasi; ho vha hu na Muindia wa kale (huno ndi vha

songo ḓoweleaho nga maanḓa), o vha a nga si dzule fhasi kha
tshidulo. Vha mu ṋea tshidulo, fhedzi a dzula fhasi mavuni
denndeni. O vha o ambara muṅwadzi; o vha a nga si u bvule;
u na muthenga wo nembelela nga murahu hawo, o sokou dzula
henefho.

Billy a ya khae, huno a fhira nga henefho, huno a ri, “Ni ṱoḓa
garaṱa ya thabelo?”

“Hmm.”
A ri, “Naa thaidzo ndi mini nga inwi, Musanda.”
A ri, “Nṋe ndi khou lwala!”
A ri, “Fhedzi thaidzo ndi mini nga inwi?”
A ri, “Nṋe ndi khou lwala!”

A ri, “Fhedzi ndi ṱoḓa u ḓivha uri thaidzo yaṋu ndimini!”
A ri, “Nṋe ndi khou lwala!”

34 Ndi zwenezwo fhedzi zwe a kona u zwi wana khae, a ri, “Zwo
luga, ndi ḓo vhuya nga murahu ha tshifhinganyana.” Ngauralo
Billy a ya phanḓa na u vhudzisa vhathu. Muindia wa kale a i
sa phanḓa na u lavhelesa garaṱa dza thabelo dzi tshi sekena na
u sekena. Tshifhinga tshoṱhe a tshi ḓo dzi bvisa kha tshikwama
tshawe dzo vha dzi tshi ḓo vha dzo fhungudzea zwiṱukunyana.
Ngauralo nga murahu ha tshifhinganyana, Muindia wa kale a
takuwa, huno a tshimbilela phanḓa, huno a phaphatha Billy nga
murahu u mu humbudza uri o vha a kha hezwi na ene-vho. A ri—
a ri, “Musanda, naa thaidzo yavho ndi mini?”

A ri, “Nṋe ndi khou lwala!”
A ri, “Zwo luga, Musanda, ni tea u mmbudza. Baba vho ri

ndi songo ṋea hedzi garaṱa kha vhathu vhane vha ḓo…vha tou
vha, u tou fana na u tsheiwa thumbuni, na u reṅwa nga ṱhoho, na
zwithu. ‘Ṋea vhathu vhane vha khou lwala zwa vhukuma.’” Ha
pfi, “Naa vhone vha khou lwala zwingafhani, Musanda?”

A ri, “Nṋe ndi khou lwala.” Amu dzudza fhasi hafhu phanḓa
ha musi a sa athu…garaṱa dzawe dzo vha dzi tsini na u
fhela. Nga miniti i si gathi…A dzulela u sedza idzo garaṱa.
A vhuya murahu a mu phaphatha hafhu. A ṋekedzela tshanḓa
tshawe. Billy a vhea garaṱa kha tshanḓa tshawe, a ri, “Musanda,
tshimbila u ṅwale henefho, ‘Nṋe ndi khou lwala.’”
35 A dzhena kha muduba wa thabelo, huno ndo vha ndi tshi
khoumu rabelela, huno nda ri, “Naa u ya tenda,Musanda?”

A ri, “Izwo ndi zwone.”
Huno nda ri, “Zwo luga, u ya tenda uri Mudzimu u ḓo u

fhodza?”
A ri, “Ndi zwone.”
Nda ri “U ḓo vha mutukana wavhuḓi?”
A ri, “Ndi zwone.”
Nda ṱangana nae nga murahu ha vhege. Mukomana Fred

Sothmann ndi a tenda uri o vha e hone henefho. Ho vha hu musi
vha tshi…huno musi muṱangano wa dennde wo vha u tshi khou
bvela phanḓa. Ho vha hu Phoenix. Huno nda ṱangana nae nga
murahunyana vhukati ha vhege; nda ri, “Naa vha khou vuwa
zwavhuḓi, Musanda?”

A ri, “Izwo ndi zwone.” Nda ḓa u wanulusa, ndo amba na…
Naa dzina ḽa u ḽa mufunziruṅwa ḽo vha ḽi nnyi nṱha ngei, u
ḽa mukala na ndebvu tshena, nṱha hangei kha Apaches? A thi
koni u humbula dzina ḽawe. Oo, ndi mukalaha wavhuḓi nga
maanḓa. Mufumakadzi wawe o fhodzwa pfuko, inwi ni a ḓivha.
A ri, “Mukomana Branham, ndi zwenezwo fhedzi zwine a nga
amba.” Ha pfi, “Ndo mu funza u ri, ‘Nṋe ndi khou lwala.’ Ndi

zwone zwithu fhedzi zwine a nga amba, ‘Ndi zwone.’” Ngauralo
ndi—ndi zwenezwo fhedzi, inwi ni a vhona. “Ndi zwone. Nṋe ndi
khou lwala!”
36 Muṅwe muthu o mbudza uri u na, nga, nga tshiṅwe
tshifhinga, o rembuluswa, a ṱanganedzaMuyaMukhethwa, huno
a ri khae, “Naa ni khou tou farea hani?”

Huno a ri, “Zwavhuḓi nga maanḓa na zwi si zwavhuḓi nga
maanḓa.”

A ri, “Zwo luga, naa ni amba hani ni tshi ri zwavhuḓi nga
maanḓa na zwi si zwavhuḓi nga maanḓa?”

A ri, “Zwo luga, u bva tshe nṋe nda ṱanganedza Muya
Mukhethwa,” a ri, “ho no vha na mmbwa mbili kha nṋe, huno
iṅwe yadzo ndi mmbwa ntswu huno iṅwe ndi mmbwa tshena.”
Huno a ri, “Dzi dzula dzi tshi khou ṱaṱa tshifhinga tshoṱhe.” Ha
pfi, “Dzi a vhombelana na u lwa nga tshadzo.” Huno ha pfi,
“Mmbwa tshena i ṱoḓa ndi tshi ita zwivhuya; mmbwa ntswu i
ṱoḓa ndi tshi ita zwivhi.”

Ha pfi, “Zwo luga, Musanda, ndi ifhio yadzo i no fhenya
nndwa?”
37 Ha pfi, “Izwo zwi bva kha uri ndi ifhio ine Musanda a
i fushesa nga maanḓa.” Ngauralo ndi elekanya uri iyo ndi
phindulo yavhuḓi hafha. Ni a vhona? Zwi bva kha tshileme tsha
muvhili uri kha iṅwi; zwi bva kha uri ndi ufhio u ne na u kanzwa,
ndi ifhio mvelo ine na i kanzwa, mvelo ya ṋama kha zwithu zwa
shango, kanamvelo ya tshimuya kha zwithu zwaMudzimu. Izwo
zwi a zwi ita.
379. Naamurwamuṅwe namuṅwewaMudzimu a nga ḓoliswa u

swika a tshi nga ita maḓembe, zwiga, zwi mangadzo, kana
izwi zwi tou vha…ndi zwa u ya kha nyendedzo ya Muya
Mukhethwa?

38 Ee, zwi kha nyendedzo yaMuyaMukhethwa. Arali ni murwa
wa Mudzimu, kana ṅwananyana wa Mudzimu, tshiṅwe na
tshiṅwe tshine na vha, musi no ṱanganedza Muya Mukhethwa,
zwenezwoMuyaMukhethwa u ni endedza u ita zwithu.
39 A thi na tshifhinga. Ndi a tama arali ndo vha ndi tshi nga ni
vhudza dzinganea ṱhukhu. Tshifhinga tshoṱhe ndi tshi elekanya
nga hayo, ndi tea u yi fhira. Fhedzi ndi a tenda uri heyi i ḓo
lindedza lwa muniti.
40 Ho vha hu fhasi ngei Meridian, Mississippi. Vhanzhi vha
vhoinwi vhathu vha vhuthihi, Mukomana Bigby o vha o fara…o
vha a tshi khou lambedza miṱangano yanga, ndi mukomana wa
vhuthihi. Huno vhusiku vhuthihi kha muṱangano, Billy Paul o
vha o no ya kha arena huno o vha o no kovha garaṱa dza thabelo.
Oo, mvula yo vha i tshi khou na nga maanḓa. Huno vhathu vho
vha vho ima nnḓa vha na dziamburela na zwithu. Huno Billy
a ṋea garaṱa dza thabelo, huno ho vha hu na…Huno musi a

tshi ḓa u nngwana. Huno musi ho vha hu na…musi a tshi ḓa u
nngwana, ho vha hu na mufumakadzi muṱuku we a vha o dzula
phanḓa, huno ho vha hu na muṅwemufumakadzi we a vha a tshi
khou tshimbila na lushie, a tshi khou lingedza u lu fhumudza.
Huno hoyu mufumakadzi muṱuku o dzula henefho o ambara
rokho tshena ṱhukhu, tsheetsho tshe tsha vha tshi tshone, o vha
e mme na ene-vho. Huno o vhona u ḽa mufumakadzi, huno Muya
Mukhethwa wa amba na mufumakadzi, tshiṅwe tshithu mbiluni
yawe, “Iya u rabelele luḽa lushie.”
41 “Zwo luga,” a ri, “tshifhinga tshi ḓaho a tshi fhira, ndi ḓo ya
nda mu rabelela.” Huno musi a tshi fhira hafhu, mufumakadzi o
vha o fara garaṱa ya thabelo. “Oo,” a ri, “Ndi—ndi nga si rabelela
holuḽa lushie.” Ha pfi, “Mukoman Branham u ḓo rabelela holuḽa
lushie madekwana a ṋamusi. Huno nṋe ndi nnyi u rabelela
lushie arali Mukomana Branham a tshi khou ya u lu rabelela?”
Zwino, izwo zwo vha zwi zwa ṱhompho, huno izwo zwo vha zwi
zwavhuḓi, fhedzi hezwo tshifhinga tshoṱhe zwi nga si vhe lufuno
lwaMudzimu. Tshiṅwe tshifhinga zwi a fhambana.

Muya Mukhethwa wa dzulela u amba nae, “Iya u rabelela
holuḽa lushie.”

Mafhedziseloni a elekanya, “Houḽa musadzi u ḓo nndandula
zwi vhavhaho. A tshi ḓivha uri u na garaṱa ya thabelo, a nga si
nṱoḓe ndi tshi rabelela luḽa lushie. O ḓisa holuḽa lushie hafha,
hu si uri nṋe ndi lu rabelele, fhedzi uri Mukomana Branham a
lu rabele.”

Ngauralo Muya Mukhethwa wa dzulela u amba, “Iya u
rabelele holuḽa lushie.”

Mafhedziseloni a ri, “Zwo luga, u ḓi vhofholola ndi ḓo sokou
tou amba…Ndi ḓo mu ṋea tshidulo tshanga.” Ngauralo a ri,
“Mufuṅwa (mme muṱuku a tshi khou amba na muṅwe), naa ni—
ni ḓo ṱoḓa…ni na ulwo lushie…” Ha pfi, “Naa ni ḓo ḓa, na
dzula fhasi afha, na dzhia tshidulo tshanga?”

A ri, “Oo, Mufuṅwa, a thi ṱoḓi u dzhia tshidulo tshaṋu.” Ha
pfi, “Ndi khou lingedza u fhumudza lushie.”

Ha pfi, “Fhedzi ni vhonala no neta na u thamba.”

A ri, “Ndo ralo.”

A ri, “Zwo luga, dzulani fhasi hafha ni dzhie tshidulo
tshanga.” Huno a ri, “Ndi a vhona uri ni na garaṱa ya thabelo.
Khanwe ni na…Mukomana Branham u khou ya u rabelela
lushie lwaṋu?”

A ri, “Ri fhulufhela uri heyi nomboro i ḓo vhidzwa.”

Huno a ri, “Zwo luga, ndi a ralo-vho na nṋe.” A ri,
“Mukomana, naa ni Mukriste?”

A ri, “Oo, ee!”

A ri, “Na nṋe ndi Mukriste-vho.” Huno a ri, “U bva tshe nda
dzula hafha, Muya wa Murena wo vha u tshi khou mmbudza,
‘Rabelela luḽa lushie.’ Naa ni ḓo nṋea thendelo? Ndi a zwi
ḓivha Mukomana Branham u ḓo rabelela holwu lushie arali lwa
vhidzwa. Huno inwi ni dzule no fara garaṱa yaṋu, u ḓo i wana.”
Ha pfi, “Fhedzi arali nda vhea zwanḓa zwanga kha lushie, huno
nda tou ṋekedza thabelo ṱhukhu u itela uri nṋe ndi pfe ndi
khwine, na u bva kha hezwo zwine zwa khou mmbidza, naa zwi
ḓo—naa zwi ḓo ni khukhula?”
42 A ri, “Mulandu, zwa vhukuma hai, Mufuṅwa. Rabelelani
lushie.” Huno lwo vha lu lushie luṱuku lwa lukanda ludala, huno
ngauralo—ngauralo mufumakadzi muṱuku a lu rabelela. A ṋea
mufumakadzi tshidulo tshawe, huno a gonya kha baḽikhoni ya
vhararu huno o vha o ima. Vhaṅwe vhakomana vha Vhakriste
nṱha haningei, vhe vhanna lwo eḓanaho u ima vha ṋea hoyu
mufumakadzi tshidulo, ngauralo a dzula fhasi.
43 Nga hafu ya awara nga murahu, nda ḓa muṱanganoni, nda
amba lwa miniti i si gathi, nda vhidza garaṱa dza thabelo; huno
hoyu musadzi o vha e wa vhuraru kana wa vhuṋa kha muduba
e na luḽa lushie. Huno a dzula henefho, huno a ri, “Oo, ndi a u
livhuwa, Murena. Zwino, nda pfela vhuṱungu uyo mme muṱuku,
ndi a tenda uri lushie lu ḓo fhola zwino, ngauri Mukomana
Branham…U tou vha ya vhararu kana ya vhuṋa, u ḓo wana
houḽa.” A ri, “Ndi a u livhuwa, Murena,” mme muṱuku o dzula
henefhaḽa, a tshi pfela vhuṱungu luḽa lushie. Zwo luga.
44 Zwenezwo musi ndi tshi ḓa nṱha, nda thoma u rabelela
lushie, musi mufumakadzi a tshi ḓa, nda ri, nda sedza khae nda
ri, “Zwino, ṅwana waṋu ndi wa lukanda ludala. No mu ḓisa
hafha uri a rabelelwe. Huno zwino, dzina ḽaṋu ndi Vho-Mme
Mukeneṅene, huno ni bva fhethu haU rali na u rali; fhedzi ṅwana
o no ḓi fhola. Ho vha hu na mufumakadzi we a vha e na u fhisea
mbiluni yawe nga dzina ḽa Vho-Mme Mukeneṅene, vhane vho
dzula nṱha hafha kha baḽikhoni (vha u thoma kha magumo a
mutevhe wa vhuṋa kha baḽikhoni ya vhararu), a rabela thabelo
ya lutendo kha lushie; huno lushie lwo no ḓi fhodzwa.” O ṱoḓou
u wa kha tshidulo tshawe. Ni a vhona?
45 Zwino, mini-ha arali a songo ita izwo? Ni a vhona zwine nda
khou amba? Zwino, u ḽa musadzi o vha a tshi ḓo vha o vha na
u pfela vhuṱungu hunzhi nga maanḓa kha luḽa lushie, mme kha
lushie u fhira zwine ndi nga vha kha lushie. Ni a vhona? Huno
mme a tshi vha…Ni a vhona?
46 “Naa ri nga ita maḓembe roṱhe?” Ee. Musi no endedzwa nga
Muya Mukhethwa u ita maḓembe, iyani ni zwi ite, ngauri ndi
MuyaMukhethwa u no khou endedza.
47 Zwino, arali u ḽa musadzi a songo ita zwe Mudzimu a mu
vhudza, khaṅwe ho vha hu tshi ḓo vha na u kaidzwa kha Muya
khae (inwi ni a vhona?), huno o vha a tshi ḓo vha a songo

thetshelesaMudzimu. Tshifhinga tshoṱhe, arali niMukriste huno
hu na tshithu tshi no ni kombetshedza u ita tshiṅwe tshithu,
iyani ni tshi ite. Iyani ni tshi ite; ni songo zwi tima-tima; iyani
ni zwi ite.

“Ndi nga takalela u vhudzisa mbudziso. Naa…” Hafha
ndi iṅwe yadzo, kana khamusi ndo wana yo khakheaho…Ee,
ndi…Ndi iṅwe ya haya matsheloni. “Vhasadzi vha tshi ambara
dziphidzhama, naa ndi zwi ambaro zwa vhanna?” Itea u vha yo
ṱanganana hafha kha hedzi dziṅwe.

“Mukomana Branham, naa Mudzimu o vha a tshi khou
ita…naa Mudzimu…naa ndo vha ndi tshi khou ita tshithu
tshe tsha bvelela musi theiphi…” Oo, ee, ro vha na hezwo haya
matsheloni. Ndi fanela u vha ndo wana hezwo zwo ṱanganana.
Ndi tea u dzi kherula, fhedzi ndi tou vhenga u zwi ita.
380. Mukomana Branham, ndi mini zwine zwa ḓo ḓadza shango

nga nnḓa ha Ḓorobo ya Ḽiṱaḓulu?
381. Ṱalutshedzani nga muruṅwa wa muthu muṅwe na muṅwe

a no dzula navho u bva mbeboni u swika lufuni. Mbudziso
yavhuḓi nga maanḓa.

48 Ndi vhenga u fhira hezwi; ndi mbudziso dzavhuḓi. Huno ndi
ṱoḓa vhanga—vhanga vhana vha tshi ḓivha hezwi zwithu. Ni a
vhona? “Zwino, naa ndi nnyi ane a ḓo ḓadza ḽifhasi nga nnḓa ha
Ḓorobo?” Nga nnḓa, hu ḓo vha vho rengululwaho vhane vha ḓo
ḓadza ḽifhasi, nga nnḓa ha Ḓorobo, fhedzi a vha nga nangiwi vha
vhidzwaMuselwa. Muselwa u ḓo tshila nga ngomu khaMuvhuso
na Khosi. Nga nnḓa hu ḓo vha dzikhosi dza ḽifhasi dzine dza
shuma na u ḓisa zwa mabiko avho, vha ḓisa zwavho…hu si zwa
mabiko avho, fhedzi vha ḓisa mitshelo yavho kha Ḓorobo. Huno
mahothi ha nga valwi nga madekwana.
49 Zwino, kha…Zwino, hetshi Tshedza nṱha ha thavha a tshi
nga vhonetsheli shango ḽoṱhe, tshi ḓo vhonetshela fhedzi Ḓorobo.
Fhedzi Tshi nga vhonwa kha vhukule ha maela dza zwigidi;
fhedzi A tshi nga vhonetsheli ḽifhasi, ngauri Bivhili yo ri, kha
Shango Ḽiswa, uri u bva kha Sabbatha u ya kha inwe huno u
bva kha—u bva kha muṅwe ṅwedzi u ya kha muṅwe (inwi ni a
vhona?) vhathu vha ḓo ḓa phanḓa ha Murena kha Zion, nṱha kha
Ḓorobo u losha.
50 Huno zwino, vha ḓo vha nga nnḓa ha Ḓorobo, hu si Muselwa,
fhedzi vhathu vhane vha ḓa khamvuwo ya vhuvhili vhane vha ḓo
vha vhalimi vha mavu, u tou fana na Adamu o ralo, na zwiṅwe-
vho, na vhalondi vha ngade. Fhedzi Khosi na Khosikadzi vha ḓo
dzula kha Ḓorobo.
51 “Ṱalutshedzani nga muruṅwa wa muthu muṅwe na muṅwe
ane a dzula navho u bva mbeboni.” Zwino, arali na dzhiela
nzhele…Zwino, hezwi zwo dzivhafhala zwiṱukunyana. Zwino,
a thi athu…Ndo sokou i doba. Zwino, tshone… Tshipiḓa

tshayo tsho ṅwalwa nga u thaiphiwa huno tshiṅwe tsho ṅwalwa
nga penisela—kana peni.
52 Zwino, hu na Muruṅwa, fhedzi hoyu Muruṅwa wa Murena
vhane vha tanga havho vhane vha ofha vhone…vha ofha Ene.
Ni a vhona? Zwino, a zwo ngo fhulufhedziswa uri vha ita zwivhi
vha na Vharuṅwa, ndi vho rengululwaho vha re na Vharuṅwa.
Naa ni tshi zwi ḓivha izwo? Vharuṅwa vha Murena vha tanga
avho vha no Mu ofha.
53 Zwino, Vharuṅwa ndi vhaḓinḓa. Ndi ṱoḓa inwi ni tshi
dzhiela nzhele uri ndi zwo khunyelelaho hani, nahone zwi ḓo
khwaṱhisedza u dzula wo tiwa kha inwi. Ni a vhona?
54 Zwino, musi lushie luṱuku lu tshi vhumbwa fhasi ha mbilu
ya mme…Huno vhoinwi vhana vhaṱuku vha no pfesesa hezwi
zwithu, ni a vhona, Murena o ni ṋea kha vho-mme aṋu. Huno
vha ni hwala fhasi ha mbilu yavho, ngauri ni amba zwinzhi nga
maanḓa mbiluni yavho. Huno zwenezwo, ḽiṅwe ḓuvha Murena
a tsela fhasi a ni bvisa kha mbilu ya mme, kule na mbilu yawe,
fhedzi ni ḓo dzula ni mbiluni yawe.
55 Zwino, musi hoyu muvhili muṱuku u tshi vhumbea, muvhili
muṱuku wa mupo u tshi vhumbea kha mme, hu na muvhili wa
tshimuya wa ḽifhasi wo lugela u ṱanganedza hoyu muvhili wa
mupo u tshi tou bebwa nga u ṱavhanya. Zwino, lushie lu a bebwa
lunamisipha i tshilaho,mbilu irwaho, fhedzi hu si namufemowa
vhutshilo khalwo. Ndi u tatamuwa ha misipha…Ni a vhona?
Zwenezwo, ni a vhona, arali ho vha hu na tshiṅwe tshithu tsho
fhambananho kha hetsho, arali ho vha hu si na muya wa u ḓa
khalwo nga murahu, zwenezwo mufemo washu wo vha u tshi ḓo
ri ṱutshela, huno ro vha ri si tsha ḓo fema huno ra vha ri kha ḓi
tshila. Fhedzi musi hoyu muvhili u sa ṱanganedzi oxigini u bva
kha…kana mufemo (u femela ngomu na nnḓa ha mafhafhu),
zwenezwo ro fa.
56 Zwino, fhedzi musi mme…Lushie luṱuku lu tshi ḓiswa kha
ḽifhasi u bva kha mbilu ya mme. “Ḓiswa,” ni a pfesesa zwine
nda khou amba, zwine nda khou…tshiitisaho uri ndi zwi ambe
nga heyi nḓila. Musi luṱuku, lushie lu tshi ḓiswa, hu bvelela
mini? Nga u ṱavhanya lu tshi tou bvelela, arali lwa sa thoma
u lila, dokotela, mubebisi, kana tshiṅwe na tshiṅwe, u ḓo lu
rwa [Mukomana Branham u vhanda zwanḓa zwawe—Mudz.],
ṱharamudza. Lu tea u vha na u tshuwa, huno hu bvelelamini?
57 Dzhielani nzhele, mme, a nga ḓi vha a sa ḓi ṱhonifhi nahone a
na tshiṱuhu, fhedzi holuḽa lushie lu sa athu bebwa, hu na vhuṅwe
vhulenda vhu no dzhena. Naa no no dzhiela nzhele musi mme a
tshi vha tsini na u vha mme? Hu na vhuṅwe vhulenda nga hae; u
dzulela u dzhia uho vhulenda. Ndi nga nṱhani ha u ḽa muruṅwa
muṱuku, muya muṱuku, muḓinḓa muṱuku kha iyi thaberenakeḽe
ṱhukhu yo lugelaho u ḓa shangoni. Huno zwenezwo, musi hoyu
muruṅwa muṱuku a tshi ḓa kha muvhili (ndi muruṅwa muṱuku

wa ḽifhasi, muya wo odeniwaho nga Mudzimu u dzhia hoyu
muvhili), zwenezwo holwo lushie lu tea u vha na u ḓinangela.
Lu dzhia tsheo dzalwo. Zwenezwo musi izwi zwi tshi bvelela,
zwenezwo, inwi ni a vhona, Muruṅwa wa Murena zwino u a ḓa
hafha, une wa vha muvhili wa tshimuya, uyo wa U Ya Nga Hu
Sa Fheli.
58 Hoyu ndi muya u faho kha muvhili u faho; fhedzi zwino, ni
nga si vhe kha mivhili mi vhili nga tshifhinga tshithihi, hu nga
vha na mvelo mbili kha inwi nga tshifhinga tshithihi. Zwino,
mvelo ya Muya wa Murena…Musi ni tshi bebwa hafhu, a no
ngo bebwa nga wa ṋama, vhunga lushie lwo ralo; fhedzi ho
bvelela mini, mbebo ya tshimuya yo ḓa kha inwi. Huno musi
heyi mbebo ya tshimuya i tshi khou aluwa mbiluni yaṋu, ya
Mudzimu, huna wa ṋama kana muvhili wa ḽiṱaḓulu u no khou
aluwa u ṱanganedza uyo muya. Huno musi vhutshilo vhu tshi
ṱutshela hoyu muvhili, u ya kha houḽa muvhili. U tou fana
na musi muvhili u tshi ṋekedzwa kha ḽifhasi, muya u dzhena
ngomu, huno musi muya u tshi ṱutshela muvhili, hu na muvhili
wo lindelaho. “Ngauri ri a ḓivha uri nga murahu ha musi heyi
thumba ya ḽifhasi yo no thuthwa, ri na iṅwe yo lindelaho.” Ni a
vhona? Ndi zwone, muvhili wa tshimuyawa vhathu.

Mukomana Branham…
Zwino, idzi dzi tea u vha dzi…Huna tshigwada tshadzo

hafha, dzi vhonala u nga dzafumi kana fumiṱhanu. Dzoṱhe dzo
ṅwalwa kha bambiri, bambiri ḽithihi, u ṅwala nga u thaipha, na
zwiṅwe-vho. Ndi ḓo lingedza u dzi wana nga u ṱavhanya nga
hune ndi nga kona. Ri nga bvela nnḓa nga…nga u ṱavhanya nga
hune ri nga kona.
382. Mukomana a funeaho, ndi ngani Yesu a sa nga ṱanganedzi

u luvhiwa kha Nzumbululo nga Yohane musi a tshi wa
kha…Ndi ngani Yesu a sa nga ṱanganedzi u luvhiwa kha
Nzumbululo ngaYohanemusi O—musi O tendela u luvhiwa
murahu? Ndi ngani Yesu a songo ṱanganedza u luvhiwa
musi Yohane a tshi ṱoḓa u Mu luvha?

59 Mukomanawanga kana khaladzi a funeaho, nnyi na nnyi ane
a vha ene, a si Yesu we a vha a sa nga ṱanganedzi u luvhiwa. Kha
Nzumbululo 22:8, ni ḓo vhala uri ndi muporofita, muruṅwa, we
a vha a sa nga ṱanganedzi u luvhiwa. Musi Yohane a tshi wela
fhasi u luvha muruṅwa we a mu sumbedza hezwi zwithu, a ri,
“Vhona uri a u zwi iti, ngauri ndi muṅwe wa vhakomana nga
iwe. Ndi muṅwe wa vhaporofita.” Ni a vhona, ni a vhona? “Ndi
muṅwe wa vhakomana vhau, muṅwe wa vhaḓinḓa vhau, muṅwe
wa vhaporofita; ṋeani u luvha kha Mudzimu.” Ho vha hu si Yesu
we a sa hu ṱanganedze, ho vha hu muporofita we a vha a nga si
hu ṱanganedze.
383. Mukomana Branham a funeaho, naa phambano i gai musi

Yesu a tshi vhudzulela muya kha vhafunziwa huno a ri,

“Ṱanganedzani vhoinwi Muya Mukhethwa,” na musi vha
tshi—vha tshi ḓo tea u ya lufherani lwa nṱha u lindela?

60 Ho vha hu pfulufhedziso ye A vha ṋea yone, o vhudzulela
khavho pfulufhedziso Yawe, a ri, “Ṱanganedzani vhoinwi Muya
Mukhethwa.” Ho vha hu pfulufhedziso. Vho ya lufherani lwa
nṱha u lindela uri pfulufhedziso i khunyeledzwe.
61 Zwithu zwithihi musi ri tshi ni vhea zwanḓa uri ni fhole,
zwenezwo ni tshimbila nḓila yaṋu no lindela uri pfulufhedziso i
khunyelele.
384. Mukomana Branham, naa Yesu o shandukisa mbonalo

ya muvhili tshifhinga tshinnzhi musi a tshi bvelela kha
vhafunziwa nga murahu ha mvuwo Yawe?

62 “NaaO shandukisambonalo yamuvhili Yawe?”Ndi—ndi nga
si ḓivhe, ngauri ndi humbula uri zwe zwa vha zwi zwone, Ha ngo
shandukisa mbonalo Yawe henefho. Zwithu zwe A ita, O fara u
vhona havho kana u Mu ḓivha.
63 Vhunga havhaḽa vhe vha bva Emmaus, vho tshimbila Nae
ḓuvha ḽoṱhe huno zwo vha zwo dzumbelwa vhone. Huno vho
vhona munna kha khunzikhunzi nga tshiṅwe tshifhinga a tshi
khou rea he vha rea; A ri, “Vhana, naa no nowana tshithu?”

Huno vha ri, “A ri athu wana tshithu, ro dzedza vhusiku
hoṱhe.”

A ri, “Posani kha ḽiṅwe sia.” Huno a dzhia guma ḽoṱhe ḽa
khovhe, huno vha zwi ḓivha zwenezwo uri ho vha hu Murena.
Ndi humbula uri ho vha hu si mbonalo Yawe ye ya shandukiswa,
ndi humbula uri ho vha hu tshi tou vha maṱo a vhathu e a vha
o farwa.
385. Mukomana Branham, naa phambano ndi mini, arali—arali

kha, vhukati ha Muruṅwa wa Murena na Murena, Ene
Muṋe.

64 Muruṅwa wa Murena ndi muḓinḓa u bva kha Murena, huno
Murena Ene Muṋe ndi uyo Muthu, husi muthu wa muruṅwa,
muruṅwa u bva khaMurena. Irani ndi ni sumbedze. Ri tshi amba
nga lwa ḽifhasi hafha ndi muruṅwa a bvaho kha Murena. Ri tshi
amba nga lwa ḽifhasi ndi muruṅwa a bvaho kha Murena. Ri tshi
amba nga lwa ḽifhasi ndi muruṅwa a bvaho kha Murena. Naa
ri zwi ḓivha hani zwenezwo uri ndi vharuṅwa vha bvaho ha
Murena? Musi vha tshi ḓisa Ipfi ḽa Murena. Fhedzi musi vha tshi
lingedza u Ḽi shanda, a ḽi tsha bva kha Murena zwenezwo, ni a
vhona, ni a vhona, u lingedza u Ḽi ita tshiṅwe tshithu tshine a Ḽi
ambi tshone. U tou amba zwiṅwe na zwiṅwe…
65 Zwenezwo hu na Muruṅwa wa nṱha ha mupo a no tsa a tshi
bva ha Murena, Muḓinḓa a no nga Gabrieḽe, na—na Michaeḽe, na
Woodworm, na vhaṅwe, madzina avho.
386. Mukomana Branham, ndi mini tshine tsha vhonala tsho

khakhea kha ḓuvha ḽine ra khou tshila khaḽo, kha u vha

mutendi na u tevhela Mulaedza na muḓinḓa wa ṋamusi,
musi u tshi vhonala u nga ri u nga si rabele nga nḓila ine
wa nga zwi funa? Ndi mbudziso yavhuḓi.

66 Ndi a tenda mukomana, khaladzi, onoyo we a i vhudzisa,
ndi tshivhangi tsha nyimele ya tshifhinga. Mvuseledzo yo fhela.
Mvuseledzo yo fhedza tshifhinga tshi no swika miṅwaha ya
fumiṱhanu, huno na khathihi murahu yo vha i sa athu fhedza
tshifhinga tshi no fhira miṅwaha miraru. Ndi a tenda uri ḽo
ṱanganedza mvuseledzo yaḽo ya u fhedzisela. Huno ndi a tenda
uri ndi ngazwo ni nga si rabele na pfa ni Muyani vhunga ni
tshi anzela u ralo. Ndi nga nṱhani ha uri mililo ya mvuseledzo
yo fhela.
387. Mukomana Branham, khou humbela uri ni ṱalutshedze uri

muthu u zwi ḓivha hani uri u khou humbula ngelekanyo
dzawe ene muṋe, kana arali diabolo a tshi khou vhea
ngelekanyo dzawe kha muhumbulo u mu ita uri a humbule
zwithu zwo khakheaho, nga maanḓesa, arali u tshi zwi
ḓivha uri a u ṱoḓi u zwi humbula.

67 Zwenezwo, arali zwo fhambana na Ipfi, ndi ngelekanyo dza
diabolo. Arali zwi na Ipfi, ndi ngelekanyo dza Mudzimu. Arali
i mihumbulo mivhi, ndi diabolo. Arali i mihumbulo mivhuya ya
Ipfi naMudzimu, ndi kuhumbulele kwaMudzimu.
388. Arali hu mafhungo a uri diabolo u khou vhea ngelekanyo

muhumbuloni nga ha tshiṅwe tshithu, naa zwi nga kundwa
hani kana wa zwi bvisa hani?

68 Dzhiani zwa mukokodzela thungo zwazwo. Arali diabolo a
tshi lingedza u ni ita uri ni humbule uri—uri—uri inwi ni…Arali
ni tshi zwi ḓivha uri ni Mukriste, huno a tshi lingedza u ni ita
uri ni humbule uri a ni Mukriste, itanu dzhia zwa mukokodzela
thungo, ni ri, “Ndi Mukriste.” Tenda fhedzi tshenzhemo yaṋu i
tshi elana kha Ipfi ḽa Mudzimu ni ri, “Ndi Mukriste.” Tshiṅwe
na tshiṅwe-vho, nga nḓila i fanaho.

Musi ni tshi fhindula heyi, khou humbela uri ni nthabelele
u kunda hezwi, samusi ndi nga si nṋe muṋe.

69 Mudzimu a ni ṋee u kunda, onoyo ane a vha ene. Ngavhe
ngelekanyo dzaṋu dzi tshi ya murahu kha ḽiṅwe sia na ri, “Ndi
Mukriste; ndi mutendi. Saṱhane, a hu na tshine wa nga mpfara
ngatsho.”
70 Zwa vhukuma, ndo ima hafha zwino ndi tshi khou amba
tshithu tshithihi, u thivhela u ṋoka hanefha kha phuḽuphithi.
Ndi zwone. Luṋa kana luṱanu ndo tou ḓitika nga phuḽuphithi.
Ndi ngoho. Mudzimu u a zwi ḓivha uri ndi ngoho.
389. Musi muthu a tshi limuwa uri u na thaidzo ya vhuvha

ṱhukhu, kana luṅwe lushaka lwa vhuvha, naa a nga kunda
hani izwi? Ngauralo, naa zwi nga vha uri o vha e ṅwana e
eṱhe o vhangaho izwi kha u ranga ha vhuswa hawe?

71 Dzhiani kokotolo zwo fhambanaho. Arali tshifhinga tshoṱhe
ni tshi ṱoḓa nḓila yaṋu, huno iyombevha ṱhukhu ine ya ni ṱoḓa ni
tshi ita tshiṅwe na tshiṅwe nga nḓila yaṋu, rembuluwanimurahu
huno ni ṋee tshiṅwe na tshiṅwe tshine na vha natsho kha iṅwe
nḓila. Arali ni na tseḓa huno ni tshi ṱoḓa u tshivha tshiṅwe na
tshiṅwe, zwenezwo thomani u ṋea zwine na vha nazwo. Ni a
vhona? Itani tshiṅwe na tshiṅwe…Itanu ita zwo fhambanaho.
Iyo ndi nḓila ya u kunda tshiṅwe na tshiṅwe, ndi dzilafho ḽa
mulimo.
72 Ni na…Wanga wa kale, mme vha tshipembe vho vha vha
tshi anzela u ri, “Mavhudzi ammbwa ndi a vhuḓi kha tshilonda.”
Huno na hezwo zwi a shuma kha hezwi-vho.
390. Mukomana Branham, ndi zwifhio zwi swikelelwa zwine ra

tea u tendela vho-muṱuku vha tshi ḓi dzhenisa khazwo?
(Ndi humbela pfarelo, ndi…) Naa ndi dzifhio nḓowe-
nḓowe dzine vho-muṱuku vha tea u ḓi dzhenisa, u
dzhenelela khadzo. Naa uri, ri nga vha thusa hani u nanga
khonani?

73 Vha dzudzeni kha vhuṱama ha Vhukriste u ya nga hune
zwi nga konadzea. Vha dzudzeni na…Arali hu musidzana,
mu konanyeni na vhasidzana vha Vhakritse; vhatukana vha
Vhakriste, nga u tou ralo. Arali e muhulwane lwo eḓanaho u bva
na mutukana, vhonani uri u bva na mutukana a ḓivhalekanaho.
Ni songo muṱuṱuwedza kha mutukana muṅwe na muṅwe, kana
mutukana kha musidzana. Arali a tshi khou tshimbila na a sa
tendi, lingedzani u mu ṱuṱuwedza u tshimbila na mutendi, nga
u ralo na u ralo. Itani uri haya haṋu hu nake. Itanu uri haya
haṋu hu vhe fhethu hune ṅwananyana waṋu kana murwa ha nga
shoni u ḓisa khonani dzawe phanḓa ha mme na khotsi awe, na
nḓuni dzavho; huno itani uri haya hu vhe hu takadzaho uri vha
ḓo ḓifhelwa nga haya havho u dzula henefho.

Oooo, nṋe-nṋe, hu na dza sumbe dzi tshi khou tevhekana. A
thi nga ṱuwi fhedzi miniti i si gathi fhedzi.
391. Mukomana Branham, naa no ita tshitatamennde zwi si zwa

kale malugana na uri tshikhathi tsha tshivhidzo tsho guma,
Laodikea?

74 Hai, a tho ngo ri tsho guma. Arali ndo ralo, a no ngo
mpfesesa, kana ndo zwi amba nga nḓila yo khakheaho. Ndi…
Hetshi ndi tshikhathi tsha tshivhidzo tsha u fhedza; ndi u guma
ha zwikhathi zwa zwivhidzo, Ladoikea. A tshi athu fhela; musi
tshi tshi fhela, Tshivhidzo tsho ṱuwa. Tenda fhedzi Tshivhidzo
tshi kha ḓi vha hafha, a tshi athu guma. Ni a vhona?
392. U guma ha tshikhathi tsha tshivhidzo na u swifhala

tshoṱhe, Muselwa u a vhidzwa, ro no ḓi dzhena kha
tshikhathi tsha maṱhupho?

75 Hai, hai, hai, ni khou…Ndi tama ndo vha ndi tshi nga
vha na tshifhinga tshinzhi kha izwo. Ni a vhona, ni a vhona?

Muselwa, musi A tshi dzhiiwa u bva kha tshivhidzo, zwenezwo
tshikhathi tsha tshivhidzo tshi ḓo guma. Laodikea i ya kha
nḓaḓo; Muselwa u ya Vhugalani; huno tshifhinga tsha maṱhupho
tshi dzhena kha vhasidzana vha matsilu lwa miṅwaha miraru
na hafu musi Israele i tshi khou wana vhuporofita hayo;
maṱhupho a dzhena kha Israele; huno zwenezwo hu ḓa nndwa ya
Haramagedo ine ya tshinyadza zwithu zwoṱhe. Huno zwenezwo,
Muselwa u vhuya murahu na Muhwe lwa miṅwaha ya tshigidi,
u vhusa ha Ṅwahagidi; nga murahu ha hezwo hu ḓa Khaṱhulo
ya Khuluṋoni Tshena; nga murahu ha hezwo hu ḓa Maṱaḓulu
Maswa na Ḽifhasi Ḽiswa na Ḓorobo Ntswa i tshi tsa fhasi u bva
haMudzimu kha Ḽiṱaḓulu. Vhutshilo Vhu Sa Fheli na tshifhinga
zwi a milana.
393. Muya Mukhethwa wo ni vhudza uri Phalaphala a dzi

na mushumo na Muselwa. Naa Maṱhupho a Sumbe a na
vhukwamani nga iṅwe nḓila na riṋe?

76 Ndi ḓo lindela nda vhona arali Muya Mukhethwa u tshi ḓo
zwi nzumbulula nga iyo nḓila. A thi athu ḓivha.
394. Naa muporofita wa Maḽeaxi 4 u ḓo vha ene ane a ḓo vhidza

masalela a Vhannḓa vha Nzumbululo 7:9, naho vha tshi
fhira kha tshifhinga tsha maṱhupho?

77 Hai, hai! Nga murahu ha—ha Nzumbululo 7, nde ha a vhona
vha zwigidi zwa ḓana na fuiṋaiṋa vho swaiwa, huno ngamurahu
ha hezwo a vhona u gonya nṱha, u vhuya murahu ho vha hu
nomboro ye ha vha hu si na munna we a vha a tshi nga i vhala
ye ha vha hu Muselwa. U ḓo vha na…Yone…Maḽaexi 4 i ḓo
khunyelela huno Muselwa u ḓo takulelwa nṱha, huno tshone…
zwenezwo tshone…hetshi tshigwada tsha—tsha Eḽiya na Eḽisa
tshi vhuya murahu kha ḽifhasi u itela…Tshivhidzo u fhira kha
tshifhinga tsha maṱhupho, fhedzi Eḽiya na Eḽisa a vha nga vhi
na mushumo na vhasidzana vha matsilu (ndi Vhannḓa); vha ḓo
rumelwa fhedzi kha Vhayuda.
395. Naa Mibvumo ya Sumbe ine ya eḓana na zwiphiri zwa

sumbe yo no dzumbululwa-naa? Naa yo dzumbululwa kha
Mapfundo a Sumbe, fhedzi i sa athu—athu ḓivhiwa kha
riṋe sa Mibvumo naa?

78 Hai, yo dzumbululwa kha Mapfundo a Sumbe; ndi zwe
Mibvumo ya vha i nga hazwo. Yo vha i ya u dzumbulula…
Mibvumo ya Sumbe ye ya amba maipfi ayo huno ho vha hu si na
we a vha a tshi nga ḓivha zwe zwa vha zwi zwone…Yohane o
ḓivha zwe zwa vha zwi zwone, fhedzi o dzivhiswa u zwi ṅwala. O
ri, “Fhedzi muruṅwa wa vhusumbe, maḓuvhani a u lidza hawe,
zwiphiri zwa sumbe zwaMibvumo ya Sumbe i ḓo dzumbululwa.”
Huno muruṅwa wa vhusumbe ndi muḓinḓa wa Tshikhathi tsha
Tshivhidzo tsha Vhusumbe. Ni a vhona?
396. Naa ni a tenda uri nga tshiṅwe tshifhingaMuselwamuṱuku

a tshilaho u ḓo kuvhangana huṅwe fhethu huthihi a vha na

zwithu zwoṱhe nga nḓila i fanaho, samusi Muselwa wa u
thoma o ita, khamusi u ḓa ha Murena Yesu nga makole hu
sa athu swika?

79 Zwino, vho mbudzisa uri ndi a zwi tenda naa. Ndi nga si zwi
khwaṱhisedze ngaMaṅwalo, fhedzi khamusi hu ḓo ḓa tshifhinga,
khaṅwe, a thi ḓivhi. Hu nga ḓi vha na…Inwi ni a vhona? Arali
zwi tshi, arali zwi tshi ḓo ṋea ṱhaluso ya u vha tsini Hawe, zwo
ralo…O ri, “Fhedzi U ḓa vhunga mbava vhusiku.” Ni a vhona?
U ḓa u…Vhunga heiḽa bugu ye nda vhala nga ha Juliet…
Romeo na Juliet, U ḓa huno a—a dzhia Muselwa Wawe vhusiku.
U dzhiiwa nga tshihaḓu, nga u bonya ha iṱo. Ni a vhona?
80 Nahone zwi a timatimisa nga maanḓa uri zwi ḓo vha nga iyo
nḓila, ngauri Bivhili i ri, “Hu ḓo vha na vhavhili mbeteni; ndi ḓo
dzhia muthihi nda sia muthihi; huno vhavhili tsimuni, huno ndi
ḓo dzhia muthihi nda sia muthihi.” Ni a vhona? Ngauralo vha
na…Umona na shango, vha nga si kuvhangane fhethu huthihi
u vha na zwithu nga nḓila i fanaho. Fhedzi zwigwada zwiṱuku
zwavho zwi ḓo phaḓalala na ḽifhasi ḽoṱhe.
81 Ndi a tenda, khamusi arali Murena a tshi funa, hetshi
ndi tshigwada tshiṱuku Tshahone. Khaṅwe tshiṅwe tshigwada
tshiṱuku Asia, tshiṅwe fhasi Germany, tshiṅwe fhasi huṅwe
fhethu. Musi ndi tshi vhona bono ḽa Muselwa vhuṅwe vhusiku,
Vho vha vho itwa u bva kha dzhango. Ni a vhona? Ngauralo
Muselwa ha nga kuvhangana u bva fhethu huthihi, U ḓo
kuvhanganywa u bva kha dzhango ḽoṱhe nga vhuphara. Huno
hezwo kokotolo zwi khwaṱhisedza Ipfi, huno Ipfi na khathihi a
ḽi athu vhuya ḽa ita phoswo. Huno u swika tshi no tshifhinga,
nahone na mabono ha athu vhuya a kundelwa, ngauri zwo
dzulela u ya nga ha Ipfi ḽa Mudzimu.
397. Naa muṅwe na muṅwe a na ya ngoho ya vhukuma

ndovhedzo yaMuyaMukhethwa kha ino awara a sa vhe kha
u takulelwa ṱaḓulu ha Muselwa? Naa ni nga ṱalutshedza?
Ri vhudzeni zwine ri nga ni itela nga nḓila iṅwe na iṅwe
u leludza muhwalo. Zwino, naa izwo a si zwavhuḓi? Ni a
vhona?

82 Hai, a hu na zwine ni nga ita zwino.
83 Ee, vhatendi vha vhukuma vho lovhedzwaho nga Muya
Mukhethwa vha ḓo vha kha Muselwa. A hu na zwiṅwe, vho
nangiwa na u vhidzelwa nnḓa. Vhasidzana vha matsilu vho vha
vha si na maṅwemapfura. Avho vhe vha vha vhe namapfura vho
dzhena ngomu, fhedzi vha…
84 “Naa ri nga itani u fhungudza muhwalo?” Ee, mukomana,
khaladzi, onoyo we a ṅwala hezwi, nthabeleleni; ndi zwone
zwithu zwa khwinesa u ita. Ndi a livhuwa. A thi ṱoḓi tshelede.
Ndi…Yo eḓanaho yazwo i ḓa u londota. Ndi livhuwa Murena
nga hezwo. A thi ṱoḓi zwiambaro. Zwifhinga zwinzhi vhathu
vha mpha zwiambaro zwanga zwine nda ambara. Huno khonani

dzanga na zwithu vha mpha zwiambaro. Huno vha…Ndi wana
tshelede yo eḓanaho u unḓa muṱa wanga; ndi hezwo zwoṱhe
zwine ra ṱoḓa. Zwi vhonala…Huno ni nga nthabelela naho zwo
ralo, ngauri zwa vhukuma ndi ṱoḓa thuso ya tshimuya.
398. Zwi vhonala kha vhashumeli vha Ipfi, uri ri na muṱuku

kana a ri na u fhisea ha u rabela, u funza, u ḓidzima, kana
ha mimuya yo xelaho ine i nga ḓi vha i tshe nnḓa hangei
huṅwe fhethu shangoni. Naa ni nga ri vhudza uri ri nga
ita mini nga ha iyi nyimele? Ndo livhuwa nga maanḓa,
Mukomana Branham, nga hezwi. Uyo u fanela u vha e
mushumeli. Ha ngo saina ḽiṅwe dzina u itela heḽi ipfi.

85 Mukomana…Ndi ḓo tea u dzi fhindula musi ndo neta,
thamba, na u nga, inwi ni a ḓivha, ni sa ḓi pfi zwavhuḓi, ngauralo
ndi—ndi a themba uri zwifhindula dzimbudziso. Ndi—ndi a ni
livhuwa nga maanḓa huno ndi—ndi hangwa uri ndi zwifhio zwe
nda vha ndi tshi khou ya u mu fhindula.
86 Vhareri, mushumeli, ndi ngani ri na heyi mihwalo…ri si
na mihwalo kha mimuya yo xelaho. Ndi tenda uri ndi—ndi u
shaya mvuseledzo. Ndi tenda uri ri tea u lingedza u rabela kha
Mudzimu uri ṋea u swela kha mimuya yo xelaho u swika Yesu a
tshi vhuya.
399. Mukomana Branham, ni a tenda uri muṅwe na muṅwe

a re na Muya Mukhethwa u a mba nga dzindimi? (Hai!)
Ndi a zwi ḓivha uri ni ri u amba nga dzindimi—u amba
nga dzindimi a si vhuṱanzi ha Muya Mukhethwa. Ndi
ḓo…Vhakorinta ya U Thoma 12:30, khou humbela uri
ni ṱalutshedze. Naa ni nga wana Vhakorinta ya U Thoma
12:30? Ndi a humbula, “Naa vhoṱhe vha ya amba nga
dzindimi?” kana zwo engedzeaho; a thi na vhuṱanzi. Ndi
ḓo lingedza u wana iṅwe musi vha tshi khou i fhindula.

400. Mukomana Branham, naa ni nga ṱalutshedza Yobo 14:21?
87 Ee, Yobo 14 ndi, “Arali muthu a fa, naa u ḓo tshila hafhu?”
Oo, arali muthu a fa…Yobo, a tshi amba nga ha mvuwo. Ndi
humbula uri ndo vha na hezwo maṅwe matsheloni, a zwo ngo
ralo? Kana izwo zwo vha zwi fhasi nḓuni ya Charlie? Vho-Mme
Cox vho vha vhe hone huṅwe fhethu. Yobo, o vhona maluvha
nga nḓila ine a fa na u tshila hafhu, fhedzi o ya kha ḽifhasi a si
kone u vhuya murahu. Huno zwenezwo zwo ṱalutshedzwa khae
uri tshiṅwe tshithu tsho tshinya. O ṱoḓamupfumedzanyi vhukati
hawe naMudzimu, huno zwenezwo a vhona u ḓa haMurena.
88 Naa ndi mini, mukomana? [Mukomana Branham u vha na
nyambedzano na murathu—Mudz.] Ndi humbula uri iyo yo vha i
Vhakorinta ya U Thoma 12:30. Ee!

“Naa vhoṱhe vha amba nga dzindimi?”Ndi zwe nda humbula
uri zwo ralo, fhedzi ndo vha ndi si na vhuṱanzi, ndo neta nga heyi
nḓila, fhedzi…Hai! Vhoṱhe a vha ambi nga dzindimi; vhoṱhe
a vha ṱalutshedzi; vhoṱhe a vha ambi hezwo. Huno zwenezwo

yeneyo ndima i tevhelaho, “Naho ndi tshi amba nga ndimi dza
vhanna na vharuṅwa ndi si na lufuno, a thi tshithu.” Ni a vhona?
Paulo, nga maṅwe maipfi, a tshi vha vhudza, “Naa vhoṱhe vha
amba nga dzindimi? Zwa vhukuma, a vha ralo. Naa vhoṱhe vha a
porofita? Hai. Fhedzi ṱoḓani nga maanḓa zwifhiwa zwa khwine;
huno nṋe ndi ni sumbedza nḓila ya khwinesa.” Ni a vhona?
Vhoṱhe a vha ambi nga dzindimi.

Naa ni khou ya u vha na iṅwe tshumelo ya vhuṱalukanyi
musi ni sa athu ṱuwa? Arali zwi songo ralo, naa zwi a
konadzea u wana muvhudzisano wa tshidzumbe?
Ndi fulufhela uri ni ralo. Zwino, a thi na nnzhi dzo salaho.

Irani ndi lingedze u dzi wana arali hu na khonadzeo nga hune
ndi nga kona.
401. Ndi elelwa ndi tshi ni pfa ni tshi amba nga ha u vhona

mbonalo i ṱungufhadzaho yamuruṅwa…ḽa goni ḽi tshi rwa
phapha dzaḽo kha hoko, ḽi tshi lusa u vhofholowa. Ndi na
mme vhavhuḓi kha uho vhuimo. Ho ngo tendelwa u vha
na vhana vhararu vhawe vho malwaho u vhuya hayani lwa
miṅwaha miraru, ngauri a vha nga tendi kha pfunzo ya
baba. Ndi mureri wa dinomineisheni. Mme vha ṱoḓa u pfa
hoyu Mulaedza wa tshifhinga tsha vhufhelo, huno ndi nga
si vhuye nda rumela na luṅwalo khae. Naa ndi zwifhio
zwine a nga vhewa khazwo? Naa zwi hone zwiṅwe zwithu
zwine ndi nga ita nga nnḓa ha u rabela?

89 Itsho tshi ḓo vha tshithu tshi tshoṱhe tshine ndi nga ḓivha.
Munna wawe, a re mushumeli, a nga si mutendele u pfa Ipfi. U
ṱoḓa u Ḽi pfa, fhedzi a nga si mu tendele u Ḽi pfa, huno itanu mu
rabelela. Ndi a tenda urimusadzi o—o tshidzwa, a hu na zwiṅwe.
402. Mukomana Branham, arali zwi tshi konadzea uri muthu a

xele a fhedzisele a heleni arali a tshi landula Tshedza tsha
Ipfi, naho a na tshetzhemo tsha vhukuma tsha u itwa wo
lugaho na u khethefhadzwa?

90 Ee, muṋe wanga! Izwo ndi zwone kokotolo.
403. Musi ni tshi shumisa ḽi ambele ḽa uri arali ri sa tendi Ipfi, ri

ḓo fhandekanywa na Kristo lwa vhutshilo tshoṱhe, ni amba
uri vhasidzana vha matsilu vha ḓo tshila lwa vhutshilo
tshoṱhe, fhedzi vha tshi ḓo vha vho fhandekanywa na
Jerusalema Ntswa hune Kristo a ḓo dzula na Muselwa?
Hafha ndi avho vha si na Muya Mukhethwa, vho bebwa
hafhu samusi Luṅwalo lu tshi amba nga ha u bebwa hafhu.
Arali mbebo ya mupo i tshi ṱoḓa maḓi, malofha, na muya,
naa mbebo ya tshimuya a i ṱoḓi zwoṱhe zwiraru zwipiḓa
zwa tshilidzi muthu a sa athu u pfi o bebwa hafhu zwa
vhukuma?

91 Zwa vhukumakuma, ndo tou ṱalutshedza hezwo ha ya
matsheloni, zwi fanaho, kha tshithu tshithihi. Ni tea u vha na
zwipiḓa zwoṱhe. No bebwa nga Muya, u tou fana na lushie lu

tshi bebwa, huno kha mbumbelo ya mme, fhedzi vha sa athu
bebwa u swika vha tshi ṱanganedza Muya Mukhethwa. Izwo ndi
zwone. No bebwa zwenezwo. A no ngo shandukiswa, ni tou vha
kha nḓila ya u shandukiswa u swika itsho tshifhinga.
92 Izwo ndi ngazwo izwi zwiphiri zwoṱhe zwihulwane zwo vha
zwi nga si ṋewe Luther, zwo vha zwi nga si ṋewe Wesley, zwo
vha zwi si nga ṋewi tshikhathi tshe tsha ri fhira, tshikhathi tsha
Pentekostaḽa. Ndi ngani? Tsho vha tshi si tshifhinga. Vho vha vho
bebwa. Zwino, Muthu wa Kristo, Ene Muṋe, Murwa wa muthu
(ni a pfesesa?) a tshi ḓidzumbulula kha ṋama ya muthu, zwo vha
zwi nga si ḓe u swika zwino.
404. Musi Ṅwahagidi u tshi thoma, naa vha sa tendi vha ḓo

bviswa hani kha ḽifhasi?
93 Vha sa tendi vha ḓo tsela fhasi kha tshifhinga tshamaṱhupho
na vhasidzana vha matsilu, huno avha vhaṅwe vhoṱhe (vha sa
tendi, na vhasidzana vha matsilu), na masalela a Israele vhane
vha ḓo bviselwa nnḓa.
405. Mukomana Branham,musi vhaṅwe vha…muṅwemuthu a

tshi nndina kana “a tshi kanda (Iyi i nga ḓi vha yavhuḓi.)—
a tshi kanda,” sa ḽi ambele ḽa kale ḽo ralo, mbiti dzanga dzi a
vuwa; naa ndi nga kunda hani izwi zwithu? Ndi a ḓi vha uri
Murena u ḓo tea u zwi ita, fhedzi ndi nga ita mini mbiluni
yanga? A thi ṱoḓi hezwi zwithu.

94 Dzikisani mbiti dzaṋu nga thabelo, zwenezwo dzhiani tsheo.
Henefho…A thi humbuli uri hu na vhathu vhanzhi kha hetshi
tshifhaṱo vho vhuyaho vha vha na mbiti vhu nga nṋe tsha u tou
thoma. Oo, ndo—ndo vha ndi na mulomo wo vhaisala tshifhinga
tshoṱhe. Huno ndo—ndo—ndo ḽesa zwiḽiwa zwanga zwinzhi nga
lupaipi lwa u hoba.
95 Mme anga, samusi ni tshi ḓivha, vho vha vhe hafu Muindia,
huno khotsi anga vho vhe munna wa Muairishi, Muairishi wa
Kentucky kha hezwo. Huno muṅwe na muṅwe wa…Vhoṱhe
vho vha vhe na mbiti dzo eḓanaho sa vhuhali ha saha. Huno
tshifhinga tshoṱhe mulomo wanga wo vha wo vhaisala; ndo vha
ndi muṱuku tsha u tou thoma. Huno vho sokou nndoba vha
nthwisa na fhasi. Huno ndi ḓo vuwa hafhu; huno vha ḓo nthwisa
na fhasi hafhu u swika ndi tshi kona nga maanḓa…ndi si tsha
kona u vuwa hafhu. Ndi zwezwo tshifhinga tshoṱhe. Huno musi
ndi tshi kona u vuwa hafhu, ndi a vuwa hafhu; vha nthwisa na
fhasi hafhu.Ngauralo ndi nga nḓila ye nda vha ṱangana nazwo.
96 Nda elekanya, “Ndi nga si vhuye nda vha Mukriste.” Fhedzi
musi Muya Mukhethwa u tshi ḓa vhutshiloni hanga, izwo zwo
zwi ita. Hu si tshe na…
97 Ndo vha ndi namusadzi nga tshiṅwe tshifhinga; ndo vha ndo
ya u dzima dzimbone. Huno iḽo ḓuvha ndo vha ndi na mavhudzi
nṱha ha ṱhoho yanga. A ri, “Inwi tshiḓahela tshiṱuku, tsha ṱhoho
i songo ḓoweleaho!”

Nda mu vhudza, nda ri, “Musadzi, a ni tei u semana
ngauralo. Oo, naa a ni ofhi Mudzimu?”

A ri, “Inwi tshiḓahela tshiṱuku, tsha ṱhoho i songo
ḓoweleaho, arali ndo ṱoḓa muṅwe muthu u amba na nṋe nga
zwithu zwi no nga zwenezwo, ndo vha ndi nga si wane muthu
wa tshiḓaela sa inwi.”

“Whoo!” Zwenezwo a mbidza tsilu, dzina ḽa tsilu. Yawee
nṋe-nṋe, arali wo vha u ṅwahanyana phanḓa! Ndo dzulela u
amba u ri, “Munna ane a ḓo rwa musadzi o vha a si munna
lwo eḓanaho u rwa munna,” fhedzi ndo—ndo vha ḓi tshi ḓo vha
ndo vunḓa hezwo nga itsho tshifhinga a tshi vhidza mme anga
dzina ḽivhi nga u ralo. Fhedzi ni a ḓivha ndi mini? A zwo ngo
vhuya zwa nndina. Nda ri, “Ndi ḓo ni rabelela.” A zwo vhuya
zwa dzindela…Ndo zwi ḓivha zwenezwo uri tshiṅwe tshithu
tsho bvelela kha nṋe. Ee, muṋewanga! Yawee, nṋenṋe!
98 Ni a zwivhi zwe nda ita musi ndo vha ndi ṅwana, u lwa! Ndo
ṱoḓa u vhulaha vhanna vhaṱanu nga tshifhinga tshithihi. Nda
dzhia tshigidi tsho gadelwa nga gulu dza fumirathi, huno musi
avho vhatukana vha tshi nthwa ngauri ndo vha ndi Mukentucky,
zwezwo fhedzi…Ndo vha ndi sa koni na u vusa nṱhoho yanga
nṱha. Muṅwe o vha a tshi ḓo mpfara nga zwanḓa nga heyi nḓila,
huno muṅwe o vha a tshi ḓo ima na tombo tshanḓani tshawe
huno a khokhonya kha tshifhaṱuwo, u swika ndi si tshena nungo.
A hu na tshithu shangoni…
99 Vho mbidza “Tshimuthu tshipfufhi tsha Kentucky,” ngauri
mme anga, musi vha tshe muṱuku, zwa vhukuma vho vha vha
tshi tou vhonala sa Muindia (ndo lavhelesa tshifanyiso tshavho
a si kale), huno vha a zwi ḓivha uri vha mu hafa Muindia.
Huno ngauri ndi Mukentucky huno vhone vha mufumakadzi
wa muamerika wa muindia, nṋe vha mbidza “kumuthu kwo
khwaṱhaho, kumuthu kupfufhi kwo khwaṱhaho kwa Kentucky.”
Huno a thina tshithu kha shango tshau ita khazwo; a hu na zwine
ndi nga ḓithusa ngazwo ngauri ndo begwaKentucky.
100 Nda ya henengei tshikoloni, huno ndo vha ndi si na
zwiambaro zwa u ambara, huno mavhudzi anga a tshi khou
nembelela fhasi kha mukulo wanga. Huno Baba…Mme anga
vha dzhia kupiḓa kwa tshiambaro zwa kale zwa Baba tshe a
vha o vhingwa ngatsho, huno a tshi tumula huno vha nyitela
phere dza vhurukhu ha u ambara ndi tshi ya tshikoloni lwa u
tou thoma. Huno nda…Huno vha nyambadza sogisi tshena na
phere ya zwienda zwa raba. Huno vha ri, “Arali ni sa lavhelesei
sa ‘muya’ wa Kentucky.” Huno—huno zwoṱhe…huno hezwo…
huno zwenezwo, zwa ḓibvela phanḓa oṱhe—oṱhe maḓuvha anga
a tshikolo.
101 Huno tshigwada tsha vhatukana, ngauri ndo tshimbila fhasi
nga bada na musidzana muṱuku huno nda hwala bugu dzawe…
Vho vha vha sa ṱoḓi ndi tshi ita hezwo, huno vha ṱangana na nṋe

fhasi henefho huno nda rwiwa u swika ndi tshi dzidzivhala. Nda
vha vhudza, arali vha ntendela nda ṱuwa, ndi a vha fhulufhedzisa
ndi ḓo ṱuwa ndo livha hayani thwii. Huno nguralo vha dzhia…
vhambofholola, nda rahiwa luṋa kana luṱanu, ndawela fhasi, na
u tshinyadza tshifhaṱuwo tshanga tshoṱhe. Huno nda ya hayani,
sa hezwi, nṱtha kha mudavhi wa tswielo.
102 Huno ndo vha ndi na ṱhukhu .22 Tshigidi tshilapfu tsho
vheiwaho kha vothi. Nda swika nṱha huno nda wana itsho
tshigidi tshilapfu tsho ḓala nga gulu, nda ya fhasi nga kha
tsini na miri yo dzulelanaho tsini na tsini ya nzie, huno nda
dzumbama thungo ha bada u swikela vhaḽa vhatukana vhaṱanu
kana vharathi vha tshi ḓa hafho. Nda sokou lindela u swikela
vha tshi ḓa, huno musi vho vha vha tshi khou ḓa hafho, vha tshi
khou amba, vha ri, “Houḽa Mukentcky u ḓo dzhiela nzhele hune
avha u bva zwino,” u bvela phaṋda sa hezwo.
103 Nda takuwa ndi na hamula yo humiselwa murahu kha
tshigidi. Nda ri, “Zwino, ndi ufhio muthihi waṋu a no ṱoḓa
u fa u thoma, uri ni songo lavhelesa vhaṅwe?” Vha thoma u
zhamba; Nda ri, “Ni songo zhamba, ‘ngauri noṱhe ni khou ya
u fa nga muthihi nga muthihi.” Huno ndi khou ralo! Huno
zwenezwo vha sokou thoma u zhamba. Huno nda kokodza na u
tshi ritha! Tshigidi tsha thuthuba. Nda posa dziṅwe gulu ngomu.
Thuthuba, tsha thuthuba; dziṅwe gulu, thuthuba, tsha thuthuba.
Huno nda thuntsha gulu dza fumirathi fhasi. Iṅwe na iṅwe yadzo
ya thuthuba. Huno avho vhatukana vha tshi khou gidima, na u
tzhema, na u fhufhela zwikwarani, na tshiṅwena tshiṅwe.
104 Huno nga murahu ha musi vho ṱuwa, Nda ima henefho. Musi
ndo sinyuwa nga maanḓa, u swika ndi—ndi—ndi nga si lile, ndi
ḓo sea sa tsilu na miṱodzi ya bva maṱoni anga. Zwino, idzo ndi
mbiti. Arali ho vha hu songo vha Mudzimu, Ndo vha ndi tshi ḓo
vha ndi muvhulai.
105 Huno nda dobelamaganda huno nda dzi vhuedzedzamurahu
kha tshigidi, huno, “Pow, pow”; dza thuntsha zwavhuḓi u fhira
u rangani. Ndi amba nga ha tshilidzi!
406. Vha gai vhasidzana vha matsilu nga tshifhinga tsha

Ṅwahagidi?
106 Nga Ṅwahagidi vha ḓo vha vhe vhiḓani. “Vhoṱhe vho faho a
vha nga tshili lwa miṅwaha ya tshigidi.”
407. Naa hu ḓo vha, kana hu hone zwino fhethu huneMuselwa a

ḓo kuvhangana huno a dzula, vhu nga musi Mushe o ranga
phanḓa vhana vha Vhaisiraele?

107 Ndi khou ya u ni fhindulela iyo mbudziso; zwo tou
dzumbululwa kha nṋe. Ndi khou ya u ni vhudza ngoho. Ee, muṋe
wanga! Hu na fhethu hune Muselwa a ḓo kuvhangana hone. Ni
khou ṱoḓa u ḓivha uri ndi gai? Kha Kristo. Ndi zwone. Hu ḓo
kuvhanganwa henefho; riṋe roṱhe.

408 Ndi ngani ri tshi zwi ita mafhungo mahulu a
zwiambaro zwa vhasadzi (Oo, oo, ndo zwi wana kha
hei nthihi, a tho ngo ralo?)—mufhungo mahulu nga ha
zwiambaro zwa vhasadzi na u ṱunya mavhudzi, na u ita…
a hu na tshi no ambiwa nga mavhudzi a munna kana nḓila
ine a ambara ngayo?

108 Zwo luga, khaladzi, Ndi khou ya u tendelana na inwi kha
tshithu tshithihi. Fhethu ha u thoma, Bivhili iri munna ha tei u
vha na mavhudzi malapfu. Huno arali e na mavhudzi malapfu,
Ndi ḓo mu vhudza, u tou fana na musi ndi khou ni vhudza. O
khakha. Fhedzi vhanna vhannzhi, vhunnzhi havho vha tou nga
sa nṋe, a vha na ḽithihi zwaḽo. Fhedzi vhunzhi ha vhanna vha
a gera mavhudzi avho, vha lavhelesea sa vhanna. Huno zwino,
arali vha sa zwi iti, vho vha vha tshi ḓo vhudzwa u pfi vho songo
zwi ita, u litsha mavhudzi a hula sa mavhudzi a vhasadzi. Ni ḓo
zwi wana hezwi zwoṱhe kha miano ya mbingano na ṱhalano na
zwithu musi ri tshi rera nga hazwo. Mafhungo mahulu a no nga
musi vhanna…kana kuambarele kwa vhasadzi…
109 Zwino, munna, tsha u thoma, muvhili wa munna a u lingi sa
muvhili wa musadzi. Zwino, munna, o hula, kalaha, milenzhe ya
mahaha, magona a no rwana, mukhavha, na tshiṅwe na tshiṅwe,
ndi tshithu tsha mbonalo i sa takadzi; huno a hu na tshithu khae
tshi no kunga. Huno ndi elekanya uri u vhonala “o ṱanganana”
mbonalo i vhonalaho u sedza uyo munna a tshi tsa nga nḓila,
muswa kanamukalaha, a na phere ya idzo bikiniki khae, tshiṅwe
na tshiṅwe tshine tsha vha tshone, ni a ḓivha, a tshi tsa fhasi nga
nḓila. Ndi elekanya uri ndi mbonalo ya tshikesa ye nda vhuya
nda i vhona. Izwo ndi zwone. Ndi elekanya uri ha—ha ḓivhi uri
ndi lushaka lufhio lune a wela khalwo (ni a vhona? Izwo ndi
zwone!), munna ane a nga ita tshithu tsha u ralo.
110 Huno ni a ḓivha ndi mini? Ndo sokou pfa miṅwedzi i
si gathi yo fhiraho, Mmbi ya Amerika i khou ya u mbara
nga iyo nḓila. Ee! Mmbi i khou ya u bvelela ṅwaha u
ḓaho, kana mbamaṅwakani, vhoṱhe vhe kha dzishothi. Naa
ndi tshihulwane-ḓe tshigwada tsha dzikhaladzi tshine ri nga
tshi wana?
111 Mudzimu o ita munna uri a vhonale sa munna, huno a
ḓifare sa munna, a ambare sa munna. O ita musadzi u ita zwi
fanaho, a ambare sa musadzi, a ḓifare sa musadzi, huno a nge
sa musadzi. Nga haya matsheloni, nga vho…Mbudziso yo ḓa
nga ha munna…[Sia ḽithihi ḽa theiphi ḽi guma ḽi songo fhela
huno sia ḽa vhuvhili ḽa thoma vhukathi—Mudz.]…Arali a tshi
ṱoḓa u…
112 Arali musadzi a na mavhudzi masekene zwa vhukuma,
huno a tshi ṱoḓa u ambara dziṅwe dza idzo “mbevha” kana
tshiṅwe na tshiṅwe tshine na tshi vhidza tshone, ndi humbula
uri ndi…Mufumakadzi wanga u a tshi ambara. Ndi yone…U

rimavhudzi awe ndimasekene, huno u na tshiṅwe tshithu tshi no
nga vhuhulu vhungafho u yamatungo, tshi vhonala sa ḽihulwane,
besikitsi ḽihulu. Huno u pomba mavhudzi awe u mona natsho a
kwanya nga phini ngatsho. Huno zwino, yone…U ya nga hune
nda ḓivha, izwo—izwo a zwi dini tshithu na tshithihi tenda fhedzi
mavhudzi aṋu a malapfu.
113 Mushumeli o ri musadzi wawe o—o haṱulwa, ngauri o vha
a—a na muvhala mavhudzini. Huno ndo wanulusa u bva kha
mbudziso, izwo zwi amba pennde kana u shandukisa muvhala
kha mavhudzi awe. Ndi nga si ambe uri izwo zwo khakhea; a
thi na tshithu nga hazwo. Arali a na mavhudzi malapfu, ndi
zwenezwo fhedzi zwine ndi nga amba nga hazwo.
114 Huno zwino,munna…Hoyumuthu o amba hayamatsheloni
a tshi bvula mavhudzi awe, a tshi a vhuedzedza murahu. Zwino,
na hezwo zwo nga zwi a ḓa hafha nazwo-vho, nga u gera khathi
ya mavhudzi. Ni a vhona?
115 Zwino, arali—arali munna a si na mavhudzi, huno
mufumakadzi wawe…Ndo pfa vhasadzi vha tshi ri, “Zwo
ralo, arali ndi tshi nga tou wana Yohane…Ndi kholwa uri a
nga vhonala e wavhuḓi arali a—arali a tshi nga ambara tshipiḓa
tsha mavhudzi. Naa ni elekanya uri mini nga hazwo, Mukomana
Branham? Naa zwo khakhea uri a zwi ite?” Hai, muṋe wanga!
Hai, zwa vhukuma, a zwo ngo khakhea, na luthihi. Arali a tshi
ṱoḓa u a ambara, izwo zwo luga, a zwi fhiri u ambara maṋo a
mafanedza na tshiṅwe na tshiṅwe tshi no tshimbila natsho.
116 Naho zwo ralo, ndi na maṋo mararu a mafanedza nṋe muṋe.
Ndi tama ndo vha ndi si nao. A kha luare; zwi dzulela u
vhungudza ipfi ḽanga, na u tshea lulimi lwanga, na tshiṅwe
na tshiṅwe, fhedzi ndi tea u vha nao u itela u ḽa. Huno arali
nda…Musi ndi seli ha mashango kha iyo miṱangano ya nnḓa,
ndi ambara tshipiḓa tsha mavhudzi; hu sa nga nṱhani a mbonalo
yatsho, ngauri ni a zwi ḓivha uri ndo vha ndi tshi ḓo ima hanefha
arali ndo vha ndi si na mavhudzi nṱha ha ṱhoho yanga kana
tshiṅwe na tshiṅwe tshe tsha vha tshi tshone. Zwo vha zwi nga
si nnyite iṅwe phambano-vho; ndi fhano u imelela Yesu Kristo.
Fhedzi musi ndi tshi ima ngei nnḓa, nga vhusiku ha u thoma kha
maṅwe a ayo maḓumbu a u fhisa, vhusiku vhu tevhelaho mukulo
wanga u ya hwasa lune ndi nga si vhuye nda bvela nnḓa henefho.
117 Ngauralo-ha zwenezwo, arali—arali hu tshiṅwe tshithu tshe
nda ṱoḓa u tshi ita, huno nda pfa uri ndi nga tshi ita, ndi ḓo tshi
ita. Ee, muṋe wanga! A huna tshithu tshi no ri u songo tshi ita. A
hu na tshithu tshi no ri, khaladzi, ni nga si ambare mavhudzi,
kana u tshintsha ha mavhudzi, kana tshiṅwe tshithu kana
tshiṅwe kha yaṋu…Izwo zwo luga kokotolo, fhedzi tendelani
mavhudzi aṋu a dzule a mahulwane. Huno munna, ni gere aṋu.
Ane na vha nao, a dzudzeni o gerwa. Ni a vhona? Zwenezwo,
izwo zwi a ḽi ladza.

118 Huno musadzi, ni ambare sa musadzi. Huno munna, ni
ambare sa munna; ni songo lingedza u vha khaladzi na ambara
zwiambaro zwa vhasadzi. Huno vhasadzi, ni songo lingedza u
vha wa tshinnani na ambara zwiambaro zwa vhanna, ngauri
Mudzimu ha ni ṱoḓi ni tshi zwi ita; Bivhili i a zwi haṱula hezwo.
119 Fhedzi zwino, nga ha u ambara tshipiḓa tsha mavhudzi kana
u ambara mavhudzi…Zwo luga, naa ndi mini iṅwe ya idzo
“mbevha”? Naa ndo ita phoswo tshifhinganyana tsho fhiraho
kana iyo ndi “ndovhi”? Ndi—ndi tshiṅwe tshithu—ndi tshiṅwe
tshithu tshine mu—musadzi a vhea kha mavhudzi awe u ita uri
a vhonale nga maanḓa…Tsheetsho tshe tsha vha tshi tshone (ni
a vhona?), a hu na tsho khakheaho nga hezwo. Iyani phanḓa,
zwo luga.
409. Mukomana Branham, khaladzi o ḓa kha thaberenakeḽe

dziṅwe maela dza maḓana a malo, huno a ri u tenda uri ni
Yesu Kristo ṋamani. Khou humbela uri ni ambe nga hezwi.
O vha e wa (i-m-p-a-…) u sa kona u lindela kha u lingedza
u vhudza vhaṅwe kha zwine a humbula. (I-m-p-a-h-a-…)
U sa kona u lindela. Zwo luga.

120 Zwino, a hu na zwiṅwe khaladzi o khakha. A thi Yesu Kristo;
ndi muḓinḓa Wawe. Ro no fhira kha hezwo tshifhinga tshinnzhi.
Fhedzi…

Oo, ndi khou swika tsini tshoṱhe zwino; itanu nthabelela,
tshifhinga tshilapfunyana.
410. Mukomana Branham…(Naa ni nga takalela u pfa dzoṱhe

dzadzo nga—nga u ṱavhaya nga hune ri nga kona?)
Mukomana Branham, nga tshiṅwe tshifhinga ndo kundela
Mudzimu o mpha…pfa Mudzimu o mpha pfulufhedziso
i no nga sa ya Sara. Ho vha hu na mbudziso, fhedzi
pfulufhedziso ya ḓa nga murahu. Yo vha i pfulufhedziso ya
Mudzimu? Ndo zwi ḓivha uri Sara o ralo, fhedzi ndo pfa
uri tshifhinga ndi tshipfufhisa. Ri funa mushumo waṋu na
Hoyo o ni vhidzaho (Ndi zwavhuḓi izwo, a zwo ngo ralo?)—
funa mushumo waṋu na Uyo o ni vhidzaho khawo, huno
zwenezwo-ha, ri a ni funa. Oo, Vho saina dzina ḽavho. Ndo
livhuwa, khaladzi na mukomana. Mbudziso, ee, ee. Zwo
luga.

121 Zwino, Mudzimu…Ni elekanya uri O ni fha pfulufhedziso,
huno ya bvelela vhunga Sarah. Ngoho, ndi Mudzimu muthihi; U
fhindula nga nḓila nthihi. Ni songo tenda tshiṅwe tshithu fhedzi
ho vha hu Mudzimu.

Mukomana Branham, ndi ḓo takalela u ni vhudzisa dziṅwe
mbudziso malugana na Bivhili. Khou humbela uri ni
ṱalutshedze Mariko Mukhethwa…
Ndo no vha nayo heyo; ndi nayo, Mariko Mukhethwa 16. Ro

vha na heyo ḽiṅwe ḓuvha, ndi a elelwa. Kha ri vhone.

411. Mukomana Branham a funeaho. Khou humbela uri ni
ṱalutshedze Mateo Mukhethwa ndima ya 22, ndimana,
musi…(Ri nayo heyo. Ni a vhona? Elelwani ḽiṅwe ḓuvha?
Ndi ḓo ni ndi ḓo ni sumbedza yone. Ndo vha…Vhonani
hanefha, 22.) Naa uyu mueni o dzhena hani kha tshiḽa
Tshilalelo Tsha Munyanya, we a vha e na nguvho, fhedzi
a so ngo ambara nguvho ya munyanya?

122 Elelwani, ndo ri…Ndo nga ndi ita muswaswo muṱuku; nda
ri, “Mukomana wa dinomineisheni o ḓaho nga—nga…o ḓaho
nga fasiṱere huno hu si ngaMuṋango.”Muṋango ndi Ipfi.

Inwi no ri Kaini o vha e wa mbeu ya ṋowa. Ndi ngani Efa o
ri, “Ndo wana munna u bva ha Murena”?
Ndi zwe nda vha ndi khou lingedza u zwi wana haya

matsheloni. Ndi na Maṅwalo o ṅwalwaho fhasi hafha u itela
hezwo. Ndi nga ḓi vha ndi khou humela murahu zwiṱuku; ndi
fhulufhela ngauralo. Ndi tshi wana dziṅwe hafha…

Mukomana Branham, munna wanga, we a huliswa e
Mukaṱoḽika, kha u luvha hashu u ṱoḓa u rabela nga nḓila
yawe.
Ndi na heyo. Ni a elelwa?

Oo, ndi khouwana hedzi zwone hafha zwino, Ndi na heyo.

Mukomana Branham, mafhedziseloni ndo…u kunga
dzangalelo ḽa murathu wanga u bva kha de-…Ndi nayo
heyo. Khaladzi we a vha e na murathu wa Kaṱoḽika.

Mukomana Branham, kha Timoteo ya Vhuvhili 4, naa ndi
tshifhio tshifhiwa tshe tsha ṋewa nga kha…
Ndi nayo heyo. Ndi vhanngana vha no elelwa idzo? Ndi na

dziṅwe dzadzo dzo ṱanganana hafha. Ni a vhona?

Naa zwi mulayoni uri riṋe ri shumise lushaka luṅwe na
luṅwe…

123 Iyo ndi ndango yambebo. Ndi—ndi…Irani ndi ambe na inwi
lwa—lwa tshidzumbe kha heyo (ni a vhona?), samusi ndo amba
haya matsheloni.

Tsha u thoma, naa vhasidzana vhaṱanu vha matsilu vha
tshidzwa nga kha…
Ndi na heyo. Ndi khou humela murahu hafha. Lwa muniti

fhedzi, itanu nkoṋdelela.

Nga murahu ha u ḓivha nḓila, tenda fhedzi i nḓila ya u
rembuluwa na u khethefhadzwa (Ndi na heyo, ni a elelwa?),
zwenezwo u wa u bva kha hezwo…
Na yeneyo ndi nayo-vho. Ndo humisela murahu mini. Ndo

ḓo tea u tou dzi wana sa…

Mukomana Branham, naa Mateo Mukhethwa i ambani
24:28: “Ngauri henefho hune mutumbu wa vha hone,
magoni a ḓo kuvhangana”?
Ni a nyelelwa ndi tshi ṱalutshedza iyo? Ni a vhona? Ndi na

heyo. Khamusi ndo fhedza nga hadzo. RendaniMurena!
Ndi tshifhinga—ndi tshifhinga tshine Muselwa a—a ḓo tea
u vha na inwi u itela (Zwino, ndi na heyo.) u takulelwa
ṱaḓulu?
Khamusi ndi…Huno ndi a zwi ḓivha uri ndi nayo heyo,

ngauri yo vha yo swaiwa nga fhasi; ndi a elelwa hezwo. Zwo ralo,
rendaniMurena! Ri khou ḓa fhasi hafha zwino. Kha ri vhone.
412. Samusi Mishumo 2:38 i yone nḓila i yoṱhe ya u lovhedzwa,

mini-ha nga magogo…? Ndi nayo heyo.
124 A vho ngo vhuya vha zwi ḓivha maḓuvhani avho; zwo tou
dzumbululwa zwino. Nga murahu ha musi ni tshi ḓivha zwine
na tea u ita, “Kha uyo a no ḓivha u ita zwone huno a sa zwi ite,
khae ndi tshivhi.”
413. Mukomana Branham, naa zwo khakhea u ṱavha—u ṱavha

na shuma kha fola? A thi kholwi uri ndi nayo iyo.
125 Zwino, ndi lwa na fola. Ndi lwa na u shumisa fola; Mukriste
muṅwe na muṅwe o bebwaho hafhu u ḓo ralo; ndi zwenezwo
fhedzi, ngauri zwo khakhea. Ri a zwi ḓivha uri na vho-rasaintsi
vha zwa mushonga vha ri ndi zwine zwa thoma vhulwadze ha
mukulo minnzhi na—na pfuko ya mafhafhu, ndi—ndi fola. Vha
ri, “Vhutsi ho sefiwaho ha sigareṱe.”
126 Zwino, kha vhoinwi vhanna na vhasadzi vhane na daha,
izwo ndi tou ni fhura, ngauri a ni tei u ralo…Zwo ralo, tshithu
tshi tshoṱhe tshine vha ita…Musi ni tshi renga sigareṱe yo
sefiwaho, ni tea u renga nnzhi dzadzo, ngauri i tou tendela
phesenthe ṱhukhu dza vhutsi u fhira. Ngauri nnyi na nnyi a nga
ni vhudza…
127 Ndo pfa u ḽamugudisi khaWorld’s Fair nṱha ngeiWashington
ṅwaha wo faho (musi ndo vha ndi nnḓa hangei kha World’s
Fair), huno avho vhodokotela u bva kha mashango oṱhe henefho
vha zwi ṱalutshedza; vha tshi ri ni nga si vhe na vhutsi ni si
na tshinyai, huno a ni koni…Huno arali ni na vhutsi ni na
tshinyai. Huno a ri, “Ni songo fhurwa nga muthu kha sigareṱe
dzo sefiwaho, ngauri he na vha ni tshi daha nthihi kana iṅwe ine
ya ḓo fusha ḓora ḽine na vha naḽo kha sigareṱe, ni ḓo daha mbili
kana tharu dza hedzo dziṅwe.” Hu tou vha—vha u fhura vhathu,
u fhura vhathu kha radio na theḽevishini.
128 Fhedzi u shuma folani kana u ṱavha fola. Zwino, vhoinwi
vharathu vha Kentucky vhane na ṱavha heḽi fola…Zwo ralo,
irani ndi ambe tshithu tshithihi: arali zwi tshi ni haṱula u zwi
ita, ni songo zwi ita, ngauri ndi nga si ṱoḓe u ita tshiṅwe na
tshiṅwe tshine tsha ḓo…tshine nda ḓivha uri tshi khou shela

mulenzhe kha lufu lwa muṅwe muthu. Zwo khakhea u ṋea
mudzulatsini tshinwiwa tshikambaho, zwenezwo zwo khakhea
u ita tshinwiwa tshikambaho. Fhedzi irani ndi ambe tshiṅwe
tshithu hafha. Zwino, u ḽi ṱavha…
129 Fola, inwi ni a ḓivha, nikhothini na yone i a shumiswa kha
sia ḽa zwa mushonga. Huno no vha ni tshi zwi ḓivha uri ni ṱavha
thoro i no ita wisiki, goroi na thoro zwine zwa ita wisiki? Izwo
ndi zwone? Zwo luga. Ni a vhona? A ni ḓivhi zwine vha khou ya
u i shumisela zwone.
130 Fhedzi zwino, ri ṱavha thoro, ine ra elekanya uri ri khou
ṱavha thoro, uri i kone u ita khonifuḽekisi, na zwiḽiwa zwa
vhathu, vhurotho ha khoni, na zwiṅwe-vho; fhedzi vha dovha
vha ita zwiṅwiwa zwa u kamba khadzo (ni a vhona?), ngauralo
no vha ni nga si ḓivhe zwine na nga ita.
131 Huno inwi ni ṱavha…Nina ngade ya volenga. Naa ni a ḓivha
uri vha itani nga volenga? Vha ita ophiamu u bva khaḽo. Ni a
ḓivha uri vha itani nga tshiḽai? Vha ita zwithu zwithihi. Ophiamu
nayo i kha tshiḽai. Naa no no vhuya na ḽa tshiḽai na vhona uri ni
ḓi pfa hani lwa tshifhinganyana? Ndi ophiamu khatsho. Naa ni
tshi zwi ḓivha uri na kha nyala i hone? Ngoho. Ngauralo, inwi—
inwi ni a vhona, zwi bva na kha uri ni kho i itelamini.
132 Fhedzi irani ndi ambe hezwi, sa mukomana waMukriste kha
mukomana wa Mukriste: Arali ni na maga ḽa fola, ḽi rengiseleni
muṅwe muthu, dzhiani tshikhala kha thoro. Ndi tenda uri zwi
ḓo vha khwine (ni a vhona?), ngauri a hu na u tima-tima zwine
vha khou ṱavha uri…

Munna wanga o vha o malana na tshidakwa na
phombwe…
Ndi na heyo. I bva kha…Ndo ni vhudza hune ya bva hone.

I bva kule na hafha. Ndi na heyo mbudziso. Huno zwino, kha
ri vhone.

Musadzi wa Nzumbululo 12…
Ndi nayo heyo. Ee, ndi na hetshi tshidzhumba tsha

dzimbudziso. Kha ri vhone. Ndi nayo; ndi nadzo. Zwi kha
Nzumbululo 12, zwe a vha e zwone. Kha ri vhone.

414. Mukomana Branham, ri na vhana vhavhili vhane vha ya
tshivhidzoni tshi no langulwa nga mureri wa musadzi. Ri a
zwi ḓivha uri u nga nnḓa ha Ipfi. Vhana vhashu vha fhasi ha
heyi ṱhuṱhuwedzo ya maanḓa. Naa ri fanela u vha vhudza
hani uri uhu ndi vhukhakhi?

133 Ndo ni vhudza murahu. Ndo no i fhindula. Huno ni zwi ite
nga nḓila ya vhulenda. Na ni tshi ḓo ri mini arali nda…Ndi a
zwi ḓivha uri hoyo muthu o dzula hafha. Naa ni tshi ḓo ri mini
arali ndi tshi tenda uri ndi a ḓivha uri uyomusadzi ndi nnyi huno
ndi tshi nga ni vhudza?

415. Naa Ṅwahagidi u ḓo vha miṅwaha ya gidi kana hu tou vha
u vhalela ha tshifhinga?

134 Ndo vha na heyo na haya matsheloni. Ni a vhona? Ndi
miṅwaha ya gidi. Zwo luga.

Mukomana Branham, thaidzo ya…
Ee, ndi nayo heyo. Goroi na mufhunga, ni elelwa uri ro

vha na iyo.
Ndi a tenda uri khou tsa fhasi tshoṱhe zwino. Ndi nga ḓivha

ndo panga tshivhalo tsha hedzi murahu. Kha ri vhone. Tshithu
tshithihi.

Mukomana Branham, ndi mme wa vhana vhavhuḓi vha
rathi huno munna wanga u ṱoḓa ndi tshi ya u shuma
lwa tshifhinganyana u thusedza kha masheleni. Naa ndi
fanela u ralo? Ndi ṱoḓa u rabela kha Mudzimu uri a mphe
lutendo lune…u nṋea…Abrahamu na—na…lutendo lu
no nga…vhunga Abrahamu na Daniele na vhana vha
Vhaheberu. Naa Mukriste u tea u ṱavha fola? Ndi kha ḓi
tou bva u fhira kha hezwo. Huno…

416. Mukomana Branham, naa zwo khakhea uri musadzi a
vhevhule milenzhe yawe?

135 Naa ndi khou vhona maḓembe? Naa iyo yo ralo? Ndi nga…
A thi ḓivhi. Ndi khou ya sia heyo na inwi.

Na—na iḽi ḓuvha ḽo khakhea u kala tshikalo tsha muṱa?
Naa zwo amba u ḓidzhenisa tshoṱhe kha ndango ya mbebo?

136 Ndo fhindula hezwo, a hu na zwiṅwe, kha…muthu a eṱhe.
Kha ri vhone.

Aralimusadzi a kha tshivhi a ṱala a dovha amalwa huno…
137 Ndo fhindula hezwo. Ni elelwa ndo amba u ri, “Litshani
mafhungo a ṱhalano u swika…”
417. Ndi na khonani ine nda i funa nga maanḓa. O vha a na

dziṅwe theiphi na marifhi ane nda tenda uri a na…a thi
athu amba nae. Zwa vhukuma, ndi a kholwa ndi khou u
ofha u mu tshinyadza na u xelelwa ngae sa vhangana. Naa
ndi fanela u itani?

138 Ambani nae nga lufuno. Ndi nga si…Ndi a kholwa ndo
fhindula heyo, fhedzi ndi—ndi ḓo…Ni—ni songo lingedza u
kombetshedza tshiṅwe tshithu kha muṅwe muthu. Itanu vha
muṋo; vha ḓo tama u nga sa inwi.

Mukomana, khaladzi, ndi a tenda uri ndo fhindula hezwi.
Mukomana Branham, khoumbela uri ni ṱalutshedze nga
vhasidzana vhaṱanu vha matsilu.
Ndi—ndi a zwi ḓivha uri ndi na heyo. Yo ṅwaliwa, huno ndi

bambiri ḽitswuku. Ndi a tenda ri khou…Ndi na heyo. Ndi a

tenda ndo fhindula hedzi dzoṱhe. RendaniMurena. Kha ri vhone.
Pfareleni lwa minete fhedzi.
418. Muporofita a funeaho wa Mudzimu, Mariko Mukhethwa

16:18, ndi…tshipiḓa tsha u vhea zwanḓa kha
vhalwadze…Ndi kha vha fari vha dziṋowa. Mini-ha nga
hazwo?

139 Zwo ralo, ndi mbudziso yavhuḓi. Arali ni kha vhafari vha
dziṋowa, huno vha ri Mariko 16…Zwa vhukuma! Ndi tenda uri
Bivhili i bula zwine Ya amba. Ndi tenda uri arali ra lingedza
u linga Murena kha tshiṅwe tshithu, zwi ḓo ri wana. Fhedzi
a thi kholwi uri Mudzimu u amba uri inwi ni nnḓisele boḓelo
ḽa mulimo huno ni vhone arali ndi tshi nga luṅwa huno nda
phuruva kha inwi uri ndi na lutendo; zwi a fana a thi tendi uri
zwi nga vha zwo luga musi inwi ni tshi nga nnḓisela ṋowa, huno
na ri ndi i dobe, huno nda ni sumbedza uri ndi na lutendo lwa uri
ndi nga kunda vhuṱungu hayo. A thi tendi uri zwo ralo.
140 Ndi a tenda uri arali ndo vha ndi maḓini ndi tshi khou
lovhedza vhathu, kana ndi tshi khou ita mushumo wa Murena,
kana nnḓa maṱakani, huno ṋowa ya nduma, ndo vha ndi tshi ḓo
tshimbila phanḓa nga Dzina ḽa Murena. Ni a vhona? Ndi a tenda
uri ndi zwe ya amba.
141 Zwino, arali ni tshi tea u dzhia…Ni a vhona, naa ni ita mini
nga izwo, muthu a funeaho nnyi na—na nnyi ane na vha ene…
Elelwani hezwi. Ni a vhona? Sedzani zwe Bivhili ya ita ngazwo.
Ndi a tenda a zwi fhiri ni tshi nga lingedza u ri, “Vhugala,
vhugala, vhugala” …Ni songo linga Mudzimu u amba nga
dzindimi, itanu tendelaMuya u amba nga kha inwi. Ni a vhona?
142 Zwino, a thi tendi kha u linga Mudzimu kana
u kombetshedza tshiṅwe tshithu. Vhunga ndo amba
tshifhinganyana tsho fhiraho, musi Muya…Ri lindela Muya;
U a zwi ita.
143 Zwino sedzani, Paulo o vha a tshi khou doba khuni kha
tshiṱangadzime tsha Crete, ndi a tenda uri ndi tshone. Huno o
vha a kha tshaini, huno ṋowa, khamusi mamba…Iyo i luma lwa
u isa lufuni; o vha o tea o wela fhasi nga u ṱavhanya, o fa. A thi
ḓivhi nga ha inwe ṋowa ine i nga ni vhulaha nga u ṱavhanya nga
u ralo, nga nnḓa ha musi i mamba.
144 Huno ngauralo a doba heyi mamba, ri ḓo ralo. I luma lwa u
isa lufuni; ni tou ya nga hazwo, ho tou salamifemo i si gathi.Musi
mamba i tshi ni luma…Kana phaku phaku, ni na tshikhala
tsha fuṱhanu-fuṱhanu, nga seramu, tsha u tshila, nga phaku
phaku ntswu. Nga phaku phaku ya tshitopana ni na phesente
dza fumalo dza u fa na phesenthe dza fumbili dza u tshila; nga
mamba, a ni na phesenthe. No tou fa, ndi zwenezwo fhedzi,
ngauri a ni femi fhedzi mifemo i si gathi. Zwi holefhadza sisteme
ya zwipfi, u tshimbila ha malofha, na tshiṅwe na tshiṅwe, huno
no ṱuwa. Ni a vhona?

145 Fhedzi musi—musi heyi mamba ye ya luma Paulo kha
tshanḓa, vha ri, “Zwo luga, uyo munna ndi…Ndi munna
muvhi, khaṅwe muvhulai. Naho o ponya lwanzhe, naho zwo ralo
yone…ha ngo kona u ponya lufu. Vhone vhadzimu vha khou ya
u mu lifhedza vhunga ene—e muvhulai.”
146 Paulo a sedza, huno heyi ṋowa yo nambatela kha tshanḓa
tshawe, o tou i dzinginisela fhasi, hu si na u nyanyuwa, “Oo,
Murena, u nthuse u zwi ita.” Hai! A i sedza, a dzinginisela fhasi
muliloni, a ya phanḓa na u doba khuni u nga ri a hu na tshithu
tshe tsha bvelela.

Vha ri, “U ḓo fa nga muniti fhedzi, ngauri musi ṋowa i
tshi ni luma, no ya.” Nga murahu tshifhinga tsha fhela, Paulo
a sa zwimbe, a sa fe, kana u vha na maṅwe masiandoitwa. Vha
ri…Vha a shanduka, vha ri, “Ndi mudzimu we a ḓa fhasi nga
tshivhumbeo tsha munna.” Ni a vhona?
147 Ha ngo vhuya a ri, “Nnḓiseleni heiḽa ṋowa,” fhedzi ṋowa yo
mu luma.Ha ngo vhuya a lingaMudzimu, fhedzi o vha na lutendo
kha Mudzimu lwa u kunda u lumwa nga ṋowa. Ni a vhona zwine
nda khou amba?
148 Ngauralo nnyi na nnnyi ane na vha ene vhukati ha vhafari
vha dziṋowa, ndi…Zwino, arali vha tshi ṱoḓa u fara ṋowa, zwi—
zwi khavho. Ni a vhona? Ndi tou vha ndi sa zwi vhoni nga uyo
mukhwa.
149 Zwino, inwi ni ri, “Zwo luga, avho vhathu vha na lutendo.”
A thi ri a vha na lutendo, vha tshi ḓifhisa nga thotshi ya gese na
zwithu nga u ralo, fhedzi (inwi ni a vhona?) izwo zwi kha ḓivha
zwi sa ṱanzieli Mudzimu.
150 Ndo no vhona Maindia a tshi dzhia mu—mutalo wa mulilo,
milenzhe miraru u buḓekana huno ṱoḓa u swika yadi dza fuiṋa
nga vhulapfu, musi wo tibwa nga maṱari u swika u tshi vha
mutshena nga u fhisa (hu si munna wa tshipentshela, rabulasi),
a tshi bvula zwienda zwawe, a dzhia zwiṱuku (tshifhe a vha
fhaṱutshedza nga malofha a mbudzi), huno a dzhia huka ṱhukhu
dza khovhe, a dzi ṱoma kha lukanda lwavho kha mulomo
wavho, u swika a tshi vha iṅwe tshika khulu ya—ya maḓi, o
shelwa muṱuku u no nga muri wa Khushumusi nga u ralo,
zwo nakisa, zwo ḓadzwa, huno huka dza khovhe khulu idzo
ndapfu dzo ṱhavhiwa kha ṋama yavho (ni nga humbulela zwine
izwo zwa vha kha u dzhenisa ngomu na u bvisela nnḓa),
huno a ima nga u ralo, huno a tshimbila u mona na uyo
mulilo u fhisaho (huno zwi tou—tou vha u swa hutshena, u
fhira vhutswuku, u swa hutshena)—tshimbilela fhasi nga kha
uyo mulilo huno a rembuluwa a dovha a vhuya murahu, hu
si na na mavhadzi kha milenzhe yavho. Huno a vha vhuya
vha tenda kha Mudzimu washu. Vha rabela, vhurabeli ha
madimoni. Ni a vhona? Ngauralo izwo a zwi ambi tshithu. Itanu
dzulela kule…Itanu vha wa vhukuma, a ḓifhelelaho, Mukritse

a ḓiṱukufhadzaho, tshilani vhutshilo, huno zwenezwo Mudzimu
u ḓo londota zwiṅwe zwo salaho.
419. Mukomana Branham, na vhareri vha khou ya u rera mini

kha—khou ya u rera mini kha avho vha sa yi na Muselwa?
Mulaedza wavho zwino, Muya Mukhethwa, ndovhedzo ya
maḓini, na tshidzo, naa vha ḓo rera mini arali vha sa yi kha
Muselwa?

151 Zwo luga, vha ḓo…Ni a ḓivha zwine zwa ḓo bvelela? Ndi
amba hezwi, zwino. Ndi nga si khwaṱhisedze hezwi, fhedzi
ndi…Vha ḓo bvela phanḓa na u funza u tou fana na musi vho
ralo zwino, huno vhathu vha khou ya u humbula uri vha khou
tshidziwa; hunoMuselwa u ḓo vha o no ṱuwa.
420. Naa zwo luga, u ya nga ha Ipfi u ḓi dzhenisa kha zwa

ndango ya mabebo?
152 Ndo ni vhudza uri ndi ḓo fhindula hezwo kha tshidzumbe.
Vhoinwi vhane na vha na hedzi mbudziso, iḓani kha nṋe lwa
tshidzumbe.

Mukomana Branham a funeaho, ri na mudededzi ane na
ḓivha uri Maṅwalo a ri…
Ee, ndi na heyo. Lwamuniti fhedzi zwino.
Mukomana Branham, nga tshiṅwe tshifhinga ro vha na
dzina ḽashu ḽo vhewa kha bugu ya luṅwe…
Ee, ndi na heyo. Ndi nga ha uri ḽo bviswa hani zwino, naa

vho khakha?
421. Naa…Naa ni nga rwelaṱari ndango ya mabebo?
153 Hai, ndi nga si zwi rweleṱari. Hai,muṋewanga!Ni a vhona?
422. Zwi…Naa muruṅwa wa vhusumbe, samusi zwo ambiwa,

kha Nzumbululo 10, muthumuthihi sa Eḽiya waMaḽeaxi 4?
Naa ndo fhindula iyo? Iyo a i pfali ndo i fhindula.

154 Ee, ndi muthu muthihi. Nzumbululo 10 ndi Mulaedza
wa muruṅwa wa vhusumbe, une…muḓinḓa muruṅwa wa
vhusumbe wa Tshikhathi tsha Tshivhidzo tsha Vhusumbe, ane
a vha Maḽeaxi 4.

Naa ndango ya mbebo…
155 Ndi na nnzhi kha heyo. Ndo tou laṱela hedzi murahu, huno
ndo—ndo vha ndi sa ṱoḓi u fhindula; ndi nga namba nda ni vhona
lwa tshidzumbe.
423. Naa ndi gai hune ra wana Noaxe a tshi funza lwa miṅwaha

ya ḓana na fumbili nahone a fhaṱa gungwa nga miṅwaha
ya ḓana na fumbili?
Naa ndo fhindula iyo?

156 Murafho, kana tshifhinga tsho ṋewaho, tshifhinga tsho
ṋewaho muthu kha ḽifhasi tsho vha tshi ḓana na fumbili, zwe
zwa dzhia Noaxe, tshikhala, u fhaṱa gungwa, zwe zwa dzhiwa

sa murafho nga iḽo ḓuvha. Miṅwaha ya ḓana na fumbili yo vha i
tshifhinga tshe muthu a fhiwa. Huno a rera, u ya nga…Genesis
6:3, a rera kha uyo murafho, ye ya vha i miṅwaha ya ḓana na
fumbili; Noaxe o ita nga u ralo. Zwo luga. Kha ri vhone zwino.
424. Kha Maḽeaxi 4, hoyu Eḽiya ndi wa u dzhia mbilu dza vho-

khotsi kha vhana, huno hafhu nambilu dza vhana kha vho-
khotsi. Naa uyu ndi muthu muthihi?

157 Ee, muthu muthihi. Zwo luga. Oo, Imani lwa muniti. Hai!
Mpfareleni, ndi humbela pfarelo. Hu tou vha…Ni a vhonaMuya
Mukhethwa wo fara hezwo u tshi itela nṋe zwenezwo? Hai! Ndo
elekanya uri yo ri…Ni a vhona?
158 Zwe zwa vha zwi zwone kha Maḽeaxi ya 3, henefho, “Ndi
ruma muḓinḓa wanga phanḓa ha tshifhaṱuwo Tshanga,” we a
vha e Eḽiya. Kha Maḽeaxi ya vhu 4 i rembululwa ya ri, “Vhonani
Ndi ruma Eḽiya.” Maḽeaxi 3, O vha e wa u dzhia muḓinḓa wa
u rumiwa phanḓa ha tshifhaṱuwo tsha Murena Yesu, we a vha
e Yohane. Ndi vhangana vha no pfesesa izwo? Maḽeaxi 4, musi
hoyu Eḽiya a tshi ḓa, nga u ṱavhanya nga murahu ha Mulaedza
wawe na zwithu, nahone na nga murahu, ndi U Ḓa ha Murena
na u vusuludzwa ha ḽifhasi.
159 Huno ni dzhiela nzhele, u ita uri zwi vhe na vhuṱanzi zwino
a si…Nga nḓila ye Muya Mukhethwa a i ṅwala nga hoyu
muporofita, O ri, “U ḓo rembulusa dzimbilu dza vhokhotsi, tsha
u thoma, kha vhana.” Ni a vhona? Uho ho vha hu u ḓa ha u
thoma ha Yohane. O rembulusa dzimbilu dza vhokhotsi, vha
kale, lutsinga lwa vhokhotsi, khaMulaedzawa vhana, wewa vha
umurafho muswa zwenezwo, Yesu, kha uyo murafho. Zwenezwo
na, ḽiṱanganyi, kha u vhofhekanya fhethu huthihi “mbilu dza
vhana murahu kha vhokhotsi,” zwine zwa amba, Mulaedza wa
ṋamusi u ḓo rembulusa mbilu dza vhana kha tshikhathi tsha
tshivhidzomurahu kha lutendo lwa vhubvo lwaPentekostaḽa lwa
u ranga.
160 Ngauralo hu ḓo vha vhavhili vho fhambanaho…Muḓinḓa
muthihi, fhedzi zwi fhambanyisa henefho u—u ḓa ha u thoma na
ha vhuvhili, ha Yohane…kanamuḓinḓa, Eḽiya.

Munna wanga na mutukananyana wanga muṱukusa a vha
tendi…
Ee, ndi nayo heyo. Ndi a zwi ḓivha uri ndo ita, ngauri ndi

a zwi ḓivha uri muthu u na dzina ḽawe ḽo sainiwa henefho. Ndi
elelwa ndi tshi amba navho ngamurahu nga hazwo.
425. Naa ri nga wana hani lufuno lwa Murena? Mi—miṱa yashu

u…Naa ri fanela u pfulusamiṱa yashu ra isa Jeffersonville,
Indiana? Naamuthu a nga vhaMukriste fhedzi a sa takaleli
vhathu vharema? Naa Mudzimu ha ṱoḓi vha tshi farwa sa
riṋe, ngauri vho swifhala nga lukanda? Naa ni nga…Naa
ni eletshedza mini nga izwi? Ni a tenda kha u ṱanganyisa
kana kha phandekano?

161 Ndi tenda kha u ṱanganyisa. Ndi tenda uri muthu…Zwi
si na ndavha uri muvhala wawe ndi ufhio kana ndi nnyi, ndi
muthu u fana na nṋe. Izwo ndi zwone kokotolo. Huno ndi a
tenda, arali vha tshi nga tou litsha avho vharema vhe vhoṱhe,
huno na avho vhakomunisi vha songo bvela nnḓa henefho vha
vha ṱuṱuwedza…
162 Zwino, vho ṱoḓa…Zwino, vhathu vha vhukuma vha
vharema, huna vha vhukuma vho bebwaho hafhu, vhakhethwa
vha ofhaho Mudzimu khavho. Ee, zwa vhukuma. Nga nṱhani ha
uri lukanda lwanga ndi lutshena lwavho ndi lurema, izwo a zwi
ambi tshithu na tshithihi kha nṋe. Ndi mukomana wanga arali e
kha Kristo.
163 Ndi ngazwo ndi sa tendelani na mulaedza wa Mavhuru; a
vha vhuyi vha tenda uri havho vhathu vha na muya. Ndi zwe
zwa nnyita uri ndi si takalelwe henefho. Ndo ri, “Uyo muthu u
tou vha muthu sa zwine nṋe nda vha. U na pfanelo kha mbuelo
dzenedzo nthihi dzine nda vha nadzo. Lukanda lwawe a lu ambi
iṅwe phambano kha nṋe, kana muṅwe muthu o bebwaho hafhu
nga Muya wa Mudzimu.”
164 Fhedzi nda ri, “Arali vha tshi nga litsha avho vharema vhe
vhoṱhe, vho vha vha tshi ḓo vha vha songo ṱuṱuwedzea ngauralo.”
Huno ndi ḓo zwi amba u bva kha heyi phuḽuphithi…Ri na
vhathu vhanzhi vha vharema vha no ḓa hafha. (A thi humbuli uri
hu na muṅwe hafha madekwana a ṋamusi.) Fhedzi ri na vhathu
vhanzhi vha vharema vha no ḓa hafha kha hetshi tshivhidzo.
Mukomana, vho ṱanganedzwa vhunga muthu muṅwe na muṅwe
o ralo. Ndi vhakomana vhanga na dzikhaladzi.
165 Huno vhaṅwe vha vhathu vha vhuḓisa vhe nda vhuya nda
ṱangana navho vho vha vhe vhaṅwe vha vharema. Zwenezwo
ha vha na vhaṅwe vhavho vhane vha vha mashandukwa, u tou
fana kokotolo na vhathu vhatshena vho ralo, kana vhathu vha
tshitopana, kana vhathu vha buraweni. Ee, zwa vhukuma.
166 Zwino, a thi tendi kha u ṱanganyisa mbingano. Ndi tenda
uri munna wa mutshena a songo mala musidzana wa murema,
kana musidzana wa murema a male munna mutshena, kana wa
tshitopana a male wa murema, kana mutshena, kana mu…
Ndi tenda uri wa buraweni, murema, mutshena, huno lukanda
lwa vhathu lu tou nga maluvha kha ngade ya Mudzimu, huno
a thi tendi uri a tea u ṱanganyisiwa. Ndi tenda uri ndi nḓila ye
Mudzimu a a ita ngayo, nahone ndi tenda uri ndi nḓila ine a tea
u dzula e ngayo.
167 Mini…Zwi a ntsilufhadza uri ndo vhona vhaṅwe
vhasidzana vho nakaho vha vharema, vho ṱalifhaho, ṅwana wa
mbonalelo yavhuḓi, u tou naka nga nḓila ine musadzi muṅwe
na muṅwe a ne ni nga ṱoḓa u mu vhona…Ndi ngani a tshi ṱoḓa
u mala munna mutshena huno a vha na vhana vha muḽatto?
Ndi mini zwine musidzana wa murema o ṱalifhaho a nga

ṱoḓa kha tshithu tshi no nga itsho? Ndi ngauri itsho tshiṅwe
tshithu…uho vhukomonisi…Huno naa wa—wavhuḓi…
mu—mu—munna wa murema a tshi nga ṱoḓa u mala musadzi
mutshena nahone a vha na vhana vhamuḽatto?
168 A thi tendi uri ndi…Ndi tenda uri ni tea u dzula nga nḓila
ine na vha ngayo. Ri—ri vhaḓinḓa vha Kristo. Huno Mudzimu
o nnyita…Arali O nnyita, muvhala wa murema, ndo vha ndi
tshi ḓo takalela u vha munna wa murema wa Mudzimu. Arali
O nnyita wa tshitopana, ndo vha ndi tshi ḓo vha munna wa
tshitopana o takalaho wa Kristo. Arali O nnyita mutshena,
Ndo vha…?…munna mutshena o takalaho wa Kristo. Arali O
nnyita buraweni, kana mutswuku, Muindia, tshiṅwe na tshiṅwe
tshine tsha vha tshone, ndo vha ndi tshi ḓo dzula na muvhala
wanga muthihi. Uyo o vha a tshi ḓo vha nṋe. Ndi ṱoḓa u vha zwe
Muiti wanga a nyita.
169 Fhasi henengeo Shreveport musi mugwalabo u tshi vuwa,
huno vhone…huno ho vha hu na vhoṱhe vharema vho
ṱuṱuwedzea nnḓa henefho, vhukomunisi…
170 Ndo no ni vhudza hafha kha phuḽuphithi, Martin Luther
King ndi tshone tshikhukhuliso tshihulwanesa tshe vharema vha
vhuya vha vha natsho. Ndi zwone. Houḽa munna u khou ya u
ranga phanḓa zwigidi zwavho kha vhuṱhavhelo (ndi zwone), o
ṱuṱuwedzwa nga vhukomunisi.
171 Irani ndi khwaṱhise mbuno yanga. Ndo amba hezwo
miṅwaha mivhili yo fhiraho. Sedzani zwine zwa khou bvelela
zwino. Vha ri vho vha vha khou lwela ṱhanganelano, huno
musi mulayo u tshi vha fha ṱhanganelano…Huno kha vhoinwi
vhathu vha sa tendelani na ṱhanganelano, ivhani na ṱhoni.
Shango ḽashu ḽi a tendela ṱhanganelano, huno ri fanela u ita
zwine vhasamuhulwane a amba. Izwo ndi zwone kokotolo.

Huno zwino, inwi ni ri…Hu si u ḓa mafhethu, na zwiṅwe-
vho zwi no nga zwenezwo, kana u renga, kana u dzula murahu
ha bisi, na zwiṅwe-vho, hai, muṋe wanga! Mulayo uri vha tou
fana na riṋe ro ralo, ngauralo ri tou fana navho sa zwine vha
vha zwone; ngauralo kha ri ḓifare nga yeneyo nḓila. Kha ri
vhe nga yeneyo nḓila. Huno ndi zwine kokotolo vhathu vhoṱhe
vho bebwaho hafhu vha tenda. Huno zwino, ndi tenda uri zwi
mbiluni dzavho.
172 A thi athu vha na vhuḓipfi ha vhathu samusi ndo vha na
avho vhathu vha ṱungufhadzaho ngei Afurika, nga nḓila ine
vha farwa ngayo. Huno a thi tendi kha izwo zwithu. Ndi wa
tshipembe; ndo bebwa u buḓekana na mulambo nga hangei seli,
fhedzi ndi tou nga Abrahamu Lincoln; ndi ḓa hafha, ngauri ndi
tenda uri vhathu vho bebwa vha tshi eḓana. Izwo ndi zwone.
Huno a thi tendi kha u fhandekanya vhathu na zwithu nga u
ralo, musi avho vhathu…vho lovhedzwa nga Muya Mukhethwa
na zwiṅwe-vho.

173 Fhedzi sedzani, a si vhone vho bebwaho hafhu vha vhukuma
Vhakriste vha vhathu vharema vhane vha khou vhanga hedzi
khakhathi dzoṱhe. Ni ṱoḓa u vha haṱulela zwezwo, mini-ha nga
vhaṅwe vhana vhashu vha mashandukwa vha vhatshena? Ni a
vhona? Zwino, zwine swobo ya tshiṋoni tsha sekhwa ndi zwine
ḽa tshinna na ḽone ḽa vha. Mulandu, vhana vhashu vha vhatshena
vha vhanga khakhathi kavhili u fhira zwine vho no ita. Izwo ndi
zwone kokotolo. Naa zwi gai? Kha magudedzi ashu na zwithu
zwa u ralo. Vhaṅwe vha vhathu vhashu vho funzeesaho vha khou
vhanga hezwo zwithu. Ni a vhona?
174 Zwo luga, naa ndi mini? Zwino, u sumbedza uri ndi
vhukomonisi hu si avho vhathu vharema, ndi nga nḓila ine
vhukomonisi ha dzulela u ḓa ngayo ha dzhia ndango. Vha ita
hezwo kha shango ḽiṅwe na ḽiṅwe. Ndi nga nḓila ine vha zwi
ita, vha ni ita uri ni lwe nga tsha vhoinwi, muvutshelano, huno
zwenezwo vha a dzhena hu si na na vhukonḓi. A vha ṱoḓi u
thuthubisa heḽi shango; vha khou ḽi ṱoḓa. Vha nga ḽi shonzha
khaḽo. Huno zwino, vha a vhona mulandu wa u ita hezwo, huno
vha a ḓivha zwemuvutshelanowa kalewa vha u zwone, huno vha
humbula uri vha nga thomamuṅwemuvutshelano.
175 Uphuruvambuno yanga u vha khagala, ngamurahu hamusi
vho no vha na ṱhanganelano (vha nayo zwino, lu re mulayoni,
kha ndayotewa), vha khou vhanga khakhathi nnzhisa zwino u
fhira zwe vha ita u rangani. Ni a vhona? Zwi a sumbedza uri ndi
vhukomonisi hu si iyo mimuya yavhuḓi ye ya bebwa nga Muya
wa Mudzimu.
426. Naa ri ḓo vha ri kha ḓi vha kha mafulufulu nahone ra vha

ri tshi kha ḓi reraMafhungo-maḓifha, kana tshifhinga tsho
fhela?

176 Hai, isani phanḓa na u funza nga maanḓa u ya nga hune ni
nga kona u rera.Mukomana, dzulani nazwo; ndi khou ni tikedza.
427. Mukomana Branham, musi ni tshi porofita nga ha: u sa

ḽa makumba, songo dzula muedzini, naa itsho tshiporofito
tsho vha tshi tshaṋu kana tsha tshivhidzo? Zwo luga.

177 Miṅwaha yo fhiraho, i no ṱoḓa u nga miṅwaha ya furaru
yo fhiraho, ndo ṋea tshiporofito uri zwi ḓo ḓa zwa khunyelela
zwauri maḓuvhani a u fhedzisela hu ḓo vha na malwadze
vhukati ha zwipuka, vhukati ha kholomo, na makumba, na
kha makumba. Huno zwa ḓa zwa khunyelela, uri hu ḓo vha
na makumba a songo lugelaho u ḽiwa. Na uri, zwi ḓo ḓa zwa
khunyelela uri vhathu vha no tshila miedzini…Zwino elelwani,
ndo porofita hezwo miṅwaha ya furaru murahu hangei, uri zwi
ḓo ḓa zwa khunyelela, uri vhathu vha no tshila miedzini, zwauri
ndi ḓo humbela Vhakritse u pfuluwa miedzini, na uri a vha tei
u ḽa…Ṋama dzo fhambanaho na zwithu zwa u ralo, zwi ḓo vha
mulimo. Zwi ḓo vha zwa khombo (ndi tenda nga nḓila ye nda vha
nazwo) kha vhathu vha no tshila khamiedzi.

178 Zwino, ndi musi vha sa athu vha na masiandoitwa kana u
ḓivha tshiṅwe tshithu nga masiandoitwa. Fhedzi hoyo wo vha u
Muya Mukhethwa u tshi khou ntsivhudza. Huno zwino hafha,
na kha kholomo dzashu (no no dzi vhona kha mimakete) dzi tshi
fafadzelwa ngaDDTdzo ita tshiṅwe tshithu kha dzikholomo.
179 Dzhielani nzhele hafhu, hezwi zwithu zwoṱhe zwo
haibiridiwaho na zwithu zwine vha khou ita zwa vhukuma
zwi khou sinisa lushaka lwa vhathu. “Phesente dza furaru,”
dza fumbili kana phesenthe dza furaru, Reader’s Digest yo ri,
“ya vha vhalwadze sibadela vho vhewa henefho nga nṱhani
ha madokotela.” Vha ḓo ni fha mushonga wa u bvisa hezwi kha
inwi, huno wa sia tshiṅwe tshithu nga hafha.
180 Zwino naa no no dzhiela nṱha makumba? Mahoḽa milandu
ya ḓana ngei Louisville na Jeffersonville vho lwala nahone vha
valelwa sibadela nga nṱhani ha u ṱanza nga u ḽa makumba
ane khuhu hafha kha miedzi…Makumba miedzini o vha na
masiandoitwa. Na mulimo wa tsheṋe, na zwiṅwe-vho, tshiṅwe
na tshiṅwe tsho tshikafhala.
181 Fhedzi hafha ndi hune na zwi wana hone, mukomanawanga.
Ndi a tenda nga mbilu yanga yoṱhe uri zwo ṅwaliwa kha
Maṅwalo uri—uri a hu na zwiḽiwa zwi no tea u ṱanganedzwa nga
nnḓa ha musi zwi tshi ṱanganedzwa nga dzindivhuwo, ngauri
zwi khethefhadzwa nga Ipfi ḽa Mudzimu na thabelo. Ni a vhona?
Arali ni tshi zwi ḽa, ni ri, “Murena Yesu, Wo ndugisela zwiḽiwa.
Zwino, nga lutendo ndi khethefhadza hezwi zwiḽiwa u itela
nungo dza mivhili yashu.” Zwenezwo ni zwi ḽe, ngauri kha
zwoṱhe zwine ra ita ndi nga lutendo.

Mukomana Branham a funeaho, thendelo dza ṱhalano kha
munna wa tshidakwa?

182 A—a thi takaleli u amba nga ha iyo ṱhalano. Izwo—izwo…
Zwi, ndi—ndi—ndi ḓo amba nga hezwo ngamurahunyana.
428. Mukomana Branham, Mukomana (Lwa muniti fhedzi.

Hezwi zwi khou kwamana namuṅwewa vhashumeli hafha.
Irani ndi i vhale u thoma. [Mukomana Branham u a
ima a thoma u vhala mbudziso kha ene muṋe—Mudz.]
Hum! Lwa muniti fhedzi. Zwo luga, ndi a ni vhudza. Ndi
khou ya u i vhala naho zwo ralo.)—Mukomana Branham,
Mukomana Neville o mmbudza nga kha tshiporofito uri
MAAMBAMURENA A RALO uri ndi ḓo ṱanganedza Muya
Mukhethwa. A tshi mmbudza a na vhuṱanzi uri ndi ḓo
ṱanganedzaMuyaMukhethwa, a thi athu ṱanganedzaMuya
Mukhethwa. Naa ndi fanela u isa phanḓa…

183 Ee, zwa vhukuma! Itani zwenezwo. Isani phanḓa na u tenda.
Dzhielani nzhele, ndi vhidza…ndo vha ndo ima ha

Mukomana Woods mulovha musi luṱingo lu tshi ḓa u bva kha
munna a re kha tshidulomilinga, we a ḓa hafha e na muhwalo wa
mukomana kana muṅwe muthu we a vha—we a vha e tshidakwa

huno o fhira nga kha s-Anonymous huno o dzhia dzhekiseni,
sibadela, na zwiṅwe-vho; huno Mukomana Neville, a tshi amba
nga dzindimi kana nga iṅwe nḓila o ṋea tshi—tshiporofito kha
hoyu muthu, huno a ṋea tshiporofito uri tshiṅwe tshithu tshi
ḓo itea kha houḽa munna tshavhuḓi nga maḓuvha a tevhelaho
a si gathi, kana tshiṅwe tshithu tsha u ralo. Huno munna o
founa huno a ri hoyu munna, maḓuvha a furathimalo zwino,
o bva sibadela, ha athu ṅwa na luthihi, kana u dzhia phiḽisi
dza u mu litshisa u ṅwa, kana tshiṅwe tshithu. Huno zwithu
zwe Mukomana Neville a amba kha vhuporofita zwa vuledzea.
Rendani Murena! Ri tenda murathu washu u vha munna wa
Mudzimu.

Mukomana Branham a funeaho, naa izwo ndi…
184 Zwino imani, irani ndi ime henefho lwa muniti fhedzi.
Zwino, ndi zwine nda khou lingedza u vhudza vhathu.
Mukomana Neville u tenda Mulaedza muthihi u ne nda tenda.
Mukomana Capps, Mukomana Beeler, Mukomana Ruddell,
havha vhakomana vhoṱhe u mona hafha vha tenda Mulaedza
muthihi une nda tenda; vha aU rera, u fana na nṋe ndi tshi ralo.
185 Huno arali ni tshi ṱoḓa u, zwa vhukuma ni tshi ṱoḓa u, ni
khou yo sudzulutshela nnḓa, huno ni khou ya u awela kana
tshiṅwe tshithu kana tshiṅwe, huno ni ṱoḓa u ḓa ni tshi itela Ipfi,
ḓani hafha. Ḓani kha thaberenakeḽe, ndi hune naḼi pfa hone.
186 Havha ndi vhanna vha ofhaho Mudzimu. Ndi vhanna vhane
vha vha naMuyaMukhethwa une nda vha nawo na—na vha nawo
na inwi, vha funza kha Bivhili nthihi naMulaedzamuthihi.

Mukomana Branham a funeaho, naa avho vho no ḓo amba
nga dzindimi ndi masalela…
Ee, ndi na heyo. Uh, huh, ndi nayo heyo. U bebwa u tshi amba

nga dzindimi.

Mukomana Branham, pfunzo yaṋu kha ndovhedzo yaMuya
Mukhethwa, ndi ndovhedzo nga Dzina ḽa Yesu…
Ee, ndi nayo heyo. Kha ri vhone.

429. Mukomana Branham, Bivhili i ri vhudza uri mu—musadzi
u tea u pfa munna wawe. Ndi Mukriste huno munna wanga
ndi muitazwivhi. U a ntovhola nga nḓila iṅwe na iṅwe ine a
nga kona, na uri nṋe ndi songo ya tshivhidzoni, na u vhala
Bivhili yanga, na—na u landula Ipfi. Naa ndi fanela u itani?

187 Naa ni fanela u itani? Zwino, thetshelesani, ni fanela u pfa
munna waṋu; iḽo ndi Ipfi. Zwino, arali a tshi ni vhudza a ni
hanela u vhala Bivhili, iyani tshivhidzoni, kana tshiṅwe tshithu
tsha u ralo, a ni tei u pfa hezwo, ngauri, “Uyo ane a ḓo—a sa ḓo
ṱutshela khotsi, mme,munna,mufumakadzi wawe, kana tshiṅwe
na tshiṅwe tshine tsha vha huno a Ntevhela, ha ngo fanelwa nga
u vhaWanga.” Naa izwo ndi zwone?



42 VHUḒIFARI, NGONA NA PFUNZO ZWA TSHIVHIDZO

188 Hai, ni songo…Vhanna vha fanela u…a no ngo tea…
Munna ha ngo tea u shumisa hedzo ndango kha musadzi nga
nṱhani ha uri wa munna ndi mulanguli wawe. Mudzimu ndi
mulanguli khawamusadzi nṱha ha inwi, mukomana. Ni a vhona?
Huno arali mufumakadzi waṋu a tshi khou ita tshiṅwwe tshithu
tsho khakheaho, zwenezwo ni songo…zwenezwo ni na ndugelo
dza u mu vhudza, huno u fanela u ni thetshelelsa. Fhedzi a ni na
ndugelo ya u mu rwa, kana u mu kokodzekanya u mona, kana—
kana u ita hezwo zwithu. Hai! U…
189 Mudzimu o itelamunnamuthusi, hu si methe wamuṋangoni.
Elelwani, u na…O vha e ḓinga ḽa mbilu yaṋu; u tea u dzulela u
vha hezwo.

430. Ndi lini nahone ngafhi hune vhathu vha Mudzimu vha ḓo
kuvhanganela Ipfi ḽa u fhedza?

190 Kha Kristo. Ee! Kha maḓuvha a u fhedzisela, vha ḓo
kuvhangana kha Kristo. Ni songo hangwa hezwo zwino. Ri na
fhethu ha u kuvhangana; ri tou vha naho kokotolo.

431. Ro vhidzwa…(Zwino, kheyi iḽambudziso ya ḽiṅwe ḓuvha.)
Ri vhidzwa zwiṋoni zwi songo kunaho, ngauri ri ya
tshivhidzoni tsha Junior Jackson. Tshiṅwe tshifhinga
ngauri ri na—na…Ha tshimbidzani na milayo miswa ya
tshivhidzo hafha tshivhidzoni. Naa ri nnḓa ha lufuno lwa
Mudzimu lwo fhelelaho u ḓa afha nga zwifhinga?

191 Hai, muṋewanga! Ndi tenda Junior Jackson u vhamunnawa
Mudzimu. Ndo no zwi ṱalutshedza. Ndi tenda…
192 Zwino, a ri tendelani kha oda ya tshivhidzo. Zwino, ndi
tenda uri Junior—Junior…Mulandu a tshi…Ndi vhangana vha
no ḓivha Junior Jackson? Mulandu, ri a zwi ḓivha uri houḽa
munna ndi munna a ofhaho Mudzimu. U tenda hoyu Mulaedza
sa zwine nda ita, huno u tenda hezwi zwithu. Nga maanḓa,
Junior na nṋe ri vhangana, u tou fana na ha vha vhaṅwe vhanna
vhoṱhe hafha, J.T., na—na Mukomana Ruddell, na Mukomana
Jackson, na Mukomana Beeler, na havha vhaṅwe vhakomana
hafha; vhaṅwe vhoṱhe; roṱhe. Zwino, a ri…zwi nga ḓi itea ra si
tou anḓana u fana (ni a vhona?), fhedzi ri tenda hoyu Mulaedza
muthihi (ni a vhona?), huno ri a farana. Hu na Mukomana Hume
nga hangei nae-vho, mufunziruṅwa, huno oo, na vhanzhi vho
fhambananaho nga maanḓa, ndi…Tshiṅwe tshifhinga a thi
vhuyi nda vhidza madzina avho, fhedzi inwi—inwi ni a ḓivha uri
ndi khou amba inwi naho zwo ralo, mukomana. Ngoho.

Ni nga takalela u litsha zwa vhuongi…
193 Ndo vhudzisa hezwo. Ni a elelwa? Ndi khaladzi wavhuḓi we
a vha a tshi ṱoḓa u ḓivha nga ha u ita vhuongi.

Musi ndo vha ndi muṱuku, ndo vha…ndo vhudza muṅwe
na muṅwe uri ndo ṱoḓa u vha mureri. (Ndo wana hezwo.

Ndo wana hezwo nazwo-vho.) Zwino ndi mini zwine a
fanela u ita nga ha ṋamusi?

194 Zwo luga, hovhu ndi vhurifhi u bva kha—kha mushumeli
wa Kristo, a si…Ndi vhurifhi ha tshidzumbe ho livhanaho na
nṋe. Vhu bva kha Mukomana Pat Tyler, muṅwe wa vhakomana
vhashu hafha tshivhidzoni.

Ndi dzenedzo fhedzi. Ndi livhuwa Murena. Ndi a ni livhuwa
na vhoinwi vhathu. Ndi tou wana…[A hu na tshithu kha
theiphi—Mudz.]

…vha vhathihi,
Khuthadzo yashu na ndondolo yashu.

195 Ndi a vhilaela arali Khaladzi Wilson a tshi kha ḓi vha
tshifhaṱoni? Ndo mu vhona hafha. Ni a ḓivha zwe nda vha ndi
tshi khou ita tshifhinganyana tsho fhiraho, Khaladzi Wilson?
Ndo vha ndi tshi khou sedza zwifanyiso musi ro vha ri tshi
khou vhea tombo ḽa khuḓa. Ndo sedza kha tshifanyiso nda
vhona Hope na nṋe ri sa athu malana. Ndo vha ndi sa zwi ḓivhi
hezwo…Ndi humbula ndi tshi vhona tshifanyiso musi ndi tshi
bva kha iṅwe ya dzinndwa dzanga, musi ndo wina vhugweṋa.
Ndo sedza kha tshifanyiso tshanga vhuṅwe vhusiku musi ndo
vha ndi mulinda vhugalaphukha ha muvhuso hafha Indiana.
Huno ndi humbula nga ha tshivhidzo. Ni a ḓivha, ndi humbulela
uri a hu na fhedzi muthu muthihi o dzulaho hafha madekwana a
ṋamusi kha hetshiḽa tshigwada o salaho. Ndi vhangana hafha u
bva kha tshifhinga tshe ra vhea tombo ḽa khuḓa murahu hangei
u rangani? Imisani zwanḓa.
196 Mukomana wanga, Khaladzi Wilson, ndi ṱoḓa inwi—u ni
vhudzisa zwithu zwivhili. Ni a elelwa nga nḓila ye ra thoma roṱhe
ngayo? Ni a elelwa fhasi he ra vha ri tshi kanda hone musi ho
vha ho ḓala matope fhedzi? Yo vha i na mafasiṱere a kale e a
vha a tshi dzinginea. Ro vha ri na senthe dza malo u i thoma.
Na dzhuma ḽihulu ḽa tsheṋe, hoṱhe ho vha hu tshi nga ḓaka nga
murahu hashu hafhamusi ri tshi i fhaṱa, thaberenakeḽe.
197 Sedzani kha riṋe roṱhe vhe ra dzhia miano yashu ra mona
na aḽiṱare. Ro vha vhona vha tshi ḓa vhaṱuwa, muṅwe u bva kha
muṅwe. Naa no dzhiela nzhele avho vhe vha dzula na Mulaedza,
uri vho tshimbila hani? Zwino, humbulani nga ha havho vho
ṱutshelaho Mulaedza, nga nḓila ye vha tshimbila. Humbulani
nga hazwo.
198 Ri fhano madekwana a ṋamusi, nga murahu ha tshiḽa
tshigwada tshoṱhe tsha kararu u fhira vha re hone zwino kha
miṱangano yashu yo ḓalesaho. Humbulani nga hazwo, musi
mabisi a zwikolo a tshi ḓo vha o ḓala zwavhuḓi u bva kha shango
hafha u bva u mona huṅwe na huṅwe, nṱha na fhasi nga kha
hafha fhethu. Na kha madennde nnḓa odzula henefho u zwi
londa, naho zwo ralo no vha ni tshi kundelwa u dzudza vhathu
huṅwe fhethu, u kuvhangana fhethu huthihi. Ndo vha ndi tshi

tou vha mureri wa mutukana. Ni a vhona? Huno kha hezwo
zwigidi zwoṱhe zwe ra vha nazwo, hu na vhararu vhashu vho
salaho hafha madekwana a ṋamusi.
199 Ndi a elelwa Khaladzi Wilson henefho musi ndi tshi vhidzwa
kha mbete wawe a tshi khou fa nga TB, u shuluwa ha malofha,
u swika malagane na misamelo yo ḓala, malofha, kha khona.
Ndi a elelwa Muya Mukhethwa u tshi imisa malofha. Maḓuvha
a si gathi nga murahu ha hezwo ndo mu lovhedza Mulamboni
wa Ohio kha maḓi a muxwatu nga Dzina ḽa Yesu Kristo, huno
nda mudzudza nga murahu ha goloi yanga yo vuleaho, ya kale
nyana goloi i sina ṱhanga, huno nda mureila u bva Utica…
Naa izwo a si zwone? U bva…[Khaladzi Wilson u amba na
Mukomana Branham—Mudz.] Ee! Khaladzi Hope, mufumakadzi
wanga, khaladzi hafho, vho vha vha kha tshidulo tsha phanḓa
kha goloi i si na ṱhanga, na mme anga na Khaladzi Snelling
nga murahu. Ndi na tshifanyiso tshavho, Khaladzi Snelling,
Mmawe, na vhoṱhe, Vho-Mme Weber, Vho-Mme…makhulu
wanga, roṱhe fhasi henefho, na Meda, a tshi tou vha musidzana
muṱuku o ima henefho nnḓa, huno zwino, musadzi wa mmvi.
[Khaladzi u amba naMukomana Branham—Mudz.]
200 Ndi a humbula musi vho vha vha na ḓuvha ḽiṱuku ḽa u
lambedza u wana tshelede yashu ya u thoma. Huno ndi humbula
Hope o ima khuḓani. O vha a tshi tou vha musidzana, a na
miṅwaha ya fumirathi; o vha a tshi khou rengisa nga heyi nḓila,
o fara heyi thege nṱha. A tshi vha ṋea thege. No vha ni tshi nga
longa ngomu…

Tshidakwa tsha ḓa fhasi nga tshiṱaraṱa; a ri, “Mpfarelo, Vho-
Mme!” Ha pfi, “Naa vha khou rengisa mini?”

A ri, “A hu na. Ngauralo ndi ni ṋea heyi thege.” A ri, “Ndi
ndambedzo ya tshivhidzo. Arali ni tshi ṱoḓa u longa tshiṅwe
tshithu hafha tsha ndambedzo, ri khou lingedza u wana tshelede
yo eḓanaho u itela u fhaṱa thaberenakeḽe ya…kha ḓorobo.” A
ri, “Arali ni tshi ṱoḓa u vhea tshiṅwe tshithu, ni nga ralo, fhedzi
arali…”

Tsha ri, “A thi na tshithu.”
A ri, “dzhiani thege naho zwo ralo.” A dzhia a i sedza. Kha

ḽiṅwe sia ho pfi—ho pfi—ho pfi, “Naa ni ḓo fhedza Vhutshilo
Vhu Sa Fheli haṋu gai?” Huno kha ḽiṅwe sia ho vha hu na
tshivhudzisi. “Naa ni ḓo vhedza Vhutshilo Vhu Sa Fheli haṋu
gai?” Mbudziso.

A dedelekela murahu, a i sedza; a ri, “Vho-Mme, ni khou
vhudzisa mbudziso ya vhuṱhogwa ngamaanḓa!”

A ri, “Fhedzi itea u fhindulwa!” Ndi zwone. O no ya seli
ha xaraḓeni ḽa tshifhinga madekwana a ṋamusi. Ndi humbula
maipfi a u fhedzisela e a amba. Ndi elelwa zwe nda mu vhudza;
ndi a zwi humbula. Ee, muṋe wanga!

201 Maḓi manzhi o no elela na mulambo. Ro vha ri tshi anzela u
ima fhasi…Huno musi ri sa athu vhuya ra vha na tshivhidzo, ro
vha ri tshi anzela u ima ra farana zwanḓa ra imba holwu luimbo
hafha. Ndi tou lu pfa. Myrtle o vha a tshi tou vha ṅwana muṱuku
zwenezwo. Ndi na tshifanyiso tsha Leroy o ima nnḓa henefho, a
tshi tou vha tshiṅwana tshiṱuku.

Mashudu tshivhofhekanyi tshine tsha vhofha
Mbilu dzashu nga lufuno lwa Tshikriste;
Vhuḽedzani ha muhumbulo muthihi
Vhu tou nga vhu ḽa ha nṱha.

202 Musi ri tshi imba holwo hu na vhanzhi vho lindelaho nga
hangei u ḓa Hawe.

…ri tshi fhambana,
Zwi ri ṋea vhuṱungu ha ngomu; (Naa ni a
funana nga u ralo?)

Fhedzi ri ḓo vha ri kha ḓi vha vhathihimbiluni,
Huno ra fhulufhela u ṱangana hafhu.

203 Mukomana Fleeman, ni tsini na hafho, a ni ngo ralo? Ndo
vha ndi tshi khou tou humbula, ndo ni ḓivha musi ri tshi ya
ha Mukomana Roy. Ni a elelwa vha Adcocks? Ndi na Kenneth.
Naa dzina ḽa khaladzi awe ḽo vha ḽi nnyi? [Mukomana Fleeman
u amba na Mukomana Branham—Mudz.] Ndi na tshifanyiso
tshavho; ro vha ro ima nnḓa hangei na zwanḓa zwashu zwo
parakana, u mona na phanḓa ha fhethu, Dok. Roy E. Davis,
vhafunzi. Ndo vha ndo vha sedza tshifhinganyana tsho fhiraho.
Dokotela o ḓisa zwifanyiso zwa kale. Zwo nnyita uri ndi pfe ndi
wa u seisa ngamaanḓa fhasi nga hafha. Zwino hezwo…vhanzhi
vhavho vho no ṱuwa (ni a vhona?)—vho ṱuwa. A zwi nga vhi kale
hu tshi vha riṋe ro no ṱuwa. Ni a vhona? Fhedzi…

Fhedzi musi ri tshi fhambana,
Zwi ri ṋea vhuṱungu ha nga ngomu;
Fhedzi ri ḓo vha ri kha ḓi vha vhathihimbiluni,
Huno ra fhulufhela u ṱangana hafhu.

204 Naa ni a elelwaMukomanaBosworth? A sa athuwela, o vuwa
lufherani, a tshimbila semendeni, a kha ḓana na khotsi-awe, na
mme, na vharembuluswa vhawe kha Kristo. Miṅwaha ya fuiṋa,
vha tshi ḓo vha vho fa miṅwaha ya fuiṋa kana fuṱhanu. A vha
vhona vho ima lufherani, a tshi khou lingedza uri muṅwe na
muṅwe a vha vhone. Naa ho vha hu mini? Mukalaha o vha a
tshi khou fhira kha iḽo shango he nda vha ndi kha bono nga ayo
matsheloni. Izwo ndi zwone.
205 Ndo vha vhona nga hangei; vho vha vhe vhaswa hafhu. Ri
kha ḓi vha vhathihi mbiluni; ri fhulufhela u ṱangana hafhu. Izwo
ndi zwone. Mudzimu a ni fhaṱutshedze.
206 Zwo itea nda sedza murahu tshifhaṱoni, ndi tshi khou amba
nga ha khonani dzanga dza vharema, huno ndi khou vhona
Mukomana na Khaladzi Nash vho dzula murahu hafhaḽa. Ndo

vha ndi sa zwi ḓivhi uri ni hone. Zwo sokou itea nda sedza
murahu; vha murahu-rahu. Na hoyu muṅwe mukomana o dzula
hafha…Naa ndi uyo mukomana a no ṋea mukosi muhulu
murahu luthihi nga murahu ha tshifhinganyana, o dzulaho nga
hafha? A thi koni u humbula dzina ḽawe. Mukomana Wood u ri
o vha a tshi khou amba nae. A ri, “Ni a ḓivha? Musi Muya u
tshi nthwa, ndi tea u tzhema ‘Hey!’” Ha pfi, “Ndi a kholwa a thi
khou thithisa tshiṅwe tshithu.” Musi ni sa tzhemi “Hey!” zwi a
nthithisa. Mudzimu a ni fhaṱutshedze. Ndi a ni funa mukomana,
khaladzi. Ndi zwone.
207 Mukomana Nash, Khaladzi Nash, ni a ḓivha uri ndi a ni
funa. Ee, muṋe wanga! Ni mukomana na khaladzi anga kha
Kristo Yesu.
208 Khonani dzi funeaho, na nnyi na nnyi, arali ndo pfuka
vhaṅwe vhavho, mahothi o vuletshela vhoinwi hafha. Na
mahothi a Ṱaḓulu a ḓo vulwa-vho.

Fhedzi ri ḓo vha ri vhathihi mbiluni,
Huno ri fhulufhela u ṱangana hafhu.

Lwanga…Lutendo Lwanga Lu Sedza Kha Iwe, zwino,
samusi ri tshi lu imba. Kha ri imbe hafhu luthihi zwino. Ndi
tshifhinga tsha u ya hayani zwino.

Lutendo lwanga lu sedza kha Iwe,
Iwe Ngwana ya Khaḽivari,
Oo, Mutshidzi mukhethwa!
Zwino mpfe musi ndi tshi rabela,
Dzhia zwivhi zwanga zwoṱhe kule,
Ntendele u bva kha ḽino u vha wau Tshoṱhe!

Kha ri lingengedze iḽa Mukhethwa, Mukhethwa hafhu, naa
ni ḓo ralo? Ri fheni tshuni, Khaladzi. “Oo…” Ni a lu ḓivha?
Ni a elelwa Khaladzi Gertie na avho vhaṅwe vha tshi anzela u
lu imba?
209 Ḓuvha ḽi khou fa vhukovhela, Ḽiṱaḓulu ḽo fhaṱutshedza
ḽifhasi; ḽifhasi ḽo fhaṱutshedzwa. Nga nḓila ine nda takalela u
kovhela ha ḓuvha, u tsa fhasi, zwiṋoni zwi ita mbidzo yazwo
ya u fhedza. Zwine zwa tea u ḓa kha muṅwe na muṅwe washu
zwenezwo. Ndi humbula uri tshifhinga tsha madekwana…Naa
no no vhuya na dzhiela nzhele, mimuya i ḓo litsha u vhudzula;
zwiṋoni zwi ḓo fhumula. Ni a vhona? Ndi shango ḽi no khou fa,
ḓuvha ḽi khou fa u bebwa hafhu matshelo nga matsheloni. Zwo
luga, kha ri lingedze arali ri tshi nga kona.

Mukhethwa, Mukhethwa, Mukhethwa,
Murena Mudzimu wa Maanḓesa.

Lee, iḓani hafha nṱha lwa muniti. Ndi—ndi—ndi a tenda
zwauri a—a thi humbuli uri ndi a lu ḓivha nga heyo tshuni. Irani
ndi lu lingedze ndi si na muzika. Ni a vhona? Kha ri vhone arali
ri tshi nga lu wana. Zwino, ndi a ḓivha…Ndi nga ḓi vha nalwo

nga nḓila yo khakheaho. Ni a vhona? Ni nthuse zwino, muṅwe
na muṅwe wa vhoinwi, zwino.

Mukhethwa, Mukhethwa, Mukhethwa,
Murena Mudzimu wa—maanḓa!

Ḽiṱaḓulu na ḽifhasi zwo ḓala Iwe;
Ḽiṱaḓulu na ḽifhasi zwi khou renda Iwe,
Oo, Murena wa maanḓa! (Ni a zwi takalela
izwo? Naa izwo a zwi iti tshiṅwe tshithu kha
inwi? Kha ri lu lingedze hafhu!)

Mukhethwa, Mukhethwa, Mukhethwa,
Murena Mudzimu wa maanḓa!

Ḽiṱaḓulu na ḽifhasi zwo ḓala Iwe;
Ḽiṱaḓulu na ḽifhasi zwi khou renda Iwe,
Oo, Murena wa maanḓa!

210 Ndi a zwi takalela hezwo, a ni ralo? Oo, ndi tou takalela
hedzo nyimbo dza kale dzavhuḓi. Hu na tshiṅwe tshithu nga
hedzo nyimbo dzine nda dzi takalela. Ni nga vha na dzaṋu dzoṱhe
ṱhukhu nyimbo dzaṋu dzo vunḓekanaho dzine na ṱoḓa. Nṋeeni
hezwo; ndi takalela hezwo. U fhira Lupila lwa Khakhathi, na
hedzi dziṅwe nyimbo dza u ralo; Ndi takalela hedzo nyimbo. Ndi
humbula uri u imba ndi tshipiḓa tsha u losha (ee, muṋe wanga!),
u imba thendo kha Murena.
211 Zwo luga, u itela u balangana, zwino, luimbo, ndi Dzhiani
Dzina ḽa Yesu Kristo na Inwi. Ngavhe Murena a tshi ni
fhaṱutshedza ri tshi ima.

Dzhiani Dzina ḽa Yesu na inwi,
Ṅwana wa maṱungu na khombo;
Ḽi ḓo ni fha dakalo na khuthadzo,
Oo, ḽi dzhieni huṅwe na huṅwe hune na ya.
Dzina ḽavhuḓi, O ḽi ḓifha hani!
Fhulufhelo ḽa ḽifhasi na dakalo ḽa Ṱaḓulu;
Dzina ḽavhuḓi, O ḽi ḓifha hani!
Fhulufhelo ḽa ḽifhasi na dakalo ḽa Ṱaḓulu.

Zwino hafha ndi ndimana ine nda i takalela, huno ndi
tsivhudzo kha vhoinwi noṱhe zwino. Ni tea u itamini?

Dzhiani Dzina ḽa Yesu na inwi,
Sa tshiṱangu kha tshikwekwe tshiṅwe na
tshiṅwe; (Thetshelesani!)

Musi milingo u mona na inwi i tshi
kuvhangana, (Naa ni fanela u itani?)

Itanu fema heḽo Dzina ḽikhethwa nga thabelo.
Dzina ḽavhuḓi, O ḽi ḓifha hani!
Fhulufhelo ḽa ḽifhasi na dakalo ḽa Ṱaḓulu;
Dzina ḽavhuḓi, O ḽi ḓifha hani!
Fhulufhelo ḽa ḽifhasi na dakalo ḽa Ṱaḓulu.

Kha ri kotamise zwifhaṱuwo zwashu zwino.

U swika ri tshi ṱangana, u swika ri tshi
ṱangana,

U swika ri tshi ṱangana milenzheni ya Yesu; (U
swika ri tshi ṱangana.)

U swika ri tshi,…
[Muṅwe muthu u ri, “Naa ni ḓo khumbula

thabeloni?”—Mudz.] Murena Yesu, fhaṱutshedza mukomana
wanga a funeaho, huno u mu fhodze zwino nga Dzina ḽa Yesu.
Zwi tendele, Murena. 

